
ANRHYDEDDU GOLYGYDDION AC ERAILL O’R ARDAL
Cyhoeddwyd y rhestr o’r rhai i’w hanrhydeddu am ‘eu 
cyfraniad arbennig i Gymru, ein hiaith a’u cymunedau lleol’ – 
dwy restr, un ar gyfer rhai o’r canolbarth a’r gorllewin ac un 
arall i weddill Cymru, i dderbyn y Wisg Las. O’r 25 ar y rhestr 
gyntaf daw wyth o dalgylch ein papur bro annwyl ni. Tri yn 
olygyddion y cyhoeddiad hwn – Wyn a Meirwen  Evans a fu 
yn golygu a chysodi’r papur am 21 mlynedd ac Eurfyl Lewis 
sydd yn awr wrth y llyw a’r tri wedi’u cydnabod am y gwaith 
hwnnw yn ogystal ag am eu cyfraniad at  fywyd cymunedol a 
diwylliannol eu bro. Fe gofiwn hefyd wrth gwrs Rhoswen 
Llewellyn dderbyn yr un gydnabyddiaeth haeddiannol yn y 
gorffennol  – ac ry’n ni ddarllenwyr Y Cardi Bach mor 
ddyledus i chi bob un.
Un o Arberth yw Joe Allen, yn gyn-ddisgybl yn Ysgol y Preseli, 
yn bêl-droediwr o fri a gynrychiolodd ei wlad 77 gwaith. O 
safbwynt yr anrhydedd hon mae’n llysgennad angerddol dros 
y Gymraeg ac yn ei hyrwyddo fel peth cyfoes a pherthnasol i 
bobl ifanc. Mae Angharad James, a fagwyd yn Llandysilio yn 
eicon chwaraeon Cymru: y fenyw ieuengaf i ennill 100 cap i 
dîm pêl-droed menywod Cymru, a’r capten fu’n arwain y tîm 
ym Mhencampwriaethau Ewrop. Gyda 143 cap, gyrfa 
broffesiynol ryngwladol ac ymrwymiad dwfn i’w Chymreictod, bu’n hyrwyddwr amlwg i’r Gymraeg ar lwyfan 
byd-eang. Trwy ei statws, ei harweinyddiaeth a’i gwaith ysbrydoledig gyda merched ifanc, mae’n cynrychioli 
Cymru fodern ar ei gorau.
Er mai o Fynachlog-ddu y daw Mari Grug yn wreiddiol mae bellach yn byw yn ardal Sanclêr ac fe hawliwn 
hithau fel un o’r fro hon, hithau wedi’i chydnabod am ei chyfraniad clodwiw ym myd y cyfryngau Cymraeg ond 
hefyd am ei dewrder eithriadol gan weithredu fel llysgennad dros Ymchwil Canser Cymru. Un o Sanclêr yw 
Natalie Jones, sydd yn Rheolwr Addysg a’r Gymraeg yn S4C ond i’w hanrhydeddu yn bennaf fel ymgyrchydd 
dros gydraddoldeb a chynhwysiant. Ei henw yn yr orsedd fydd – Breuddwyd y Llais - sydd mor addas i rywun 
sy’n hyrwyddo Cymru amrywiol lle mae’r Gymraeg yn perthyn i bawb. Onid brenhines Tre-lech yw Jean Lewis? 
Hithau wrth galon cynifer o fudiadau ei hardal, yn cynnwys Capel y Graig a’r Ffermwyr Ifanc ac yn Gynghorydd 
Sir hynod o weithgar, yn lladmerydd cadarn dros werthoedd Cristnogol. Caiff y rhain y Wisg Las fel 
llysgenhadon rhagorol dros werthoedd yr Orsedd a ninnau ym mro’r Cardi Bach mor browd ohonoch chi bob 
un. Rhoddir y Wisg Werdd i anrhydeddu rhai am eu cyfraniad at y celfyddydau ac mae un y medrwn ei hawlio 
ar y rhestr honno hefyd. Er bod Eleri Roberts wedi ymgartrefu yn Aberystwyth ers blynyddoedd bellach,  mae 
ei gwreiddiau’n ddwfn yn Henllan Amgoed. Fe’i magwyd ar fferm Ffynnonau ar aelwyd gerddorol a hithau 
wedi cyfrannu’n helaeth at y traddodiad cerdd dant yn genedlaethol. Mae’n bosibl y mentrwn hawlio un arall i 
fro’r papur hwn sef John Adams-Lewis, Aberteifi  a enwebwyd ar gyfer y wisg las fel llais cadarn dros y 
Gymraeg, yn ddiwylliannol, crefyddol ac addysgol ac yntau wedi’i fagu yn Llanboidy.
Llongyfarchiadau i bob un ac edrychwn ymlaen at eich gweld yn cael eich anrhydeddu yng nghylch yr Orsedd 
yn Llantwd fis Awst.                                                                                                      

Y CARDI BACH

Argraffwyd gan:Gwasg Aeron Cyf.
Aberaeron. 01545 571115 

Nid yw’r Bwrdd Golygyddol 
o angenrheidrwydd yn 
cytuno ag unrhyw farn a 
gyhoeddir yn Y Cardi Bach.

COLOFN Y MIS
  gan Eurfyl Lewis

Ariennir yn 
rhannol gan 
Lywodraeth 
Cymru’. 

Newyddion, Lluniau, Erthyglau a 
Hysbysebion i’w hanfon erbyn 6ed 
o bob mis,  drwy e-bost i'r Cardi 
Bach.
e-bost: ycardibach@btinternet.com

Golygydd,	
Cadeirydd a	 Eurfyl Lewis
Dosbarthwr	 01994 419495
Is-gadeirydd: 	 Marian Thomas		
		  01994 230121
Ysgrifennydd:	 Beti Wyn James		
		  01994 230966
Trysorydd	 Rosemarie Davies
		  01994 419005
		

Trysorydd y	 Rhian White
Clwb ‘200’:	 01994 231338

Cysodwyr:	 Jason a Gwen		
		  Lye-Phillips		
		  07930 520564
		

		  46 Resevoir Road
		  Tanerdy
		  Caerfyrddin
		  SA31 2ER

Cornel y 	 Albie Abbott
Dysgwyr::	 01239 831641
Tudalen y Plant:	Llinos Mair Thomas

Llewyrch i’m Llwybr: Eurfyl Lewis	
	

Cornel Coginio:	 Winnie James- 
			   Phillips 
		  01239 831754
Cornel Llên:	 Marian Thomas		
		  01994 230121
		

Bob blwyddyn, wrth i Eisteddfod yr Urdd agosáu, mae rhywbeth 
arbennig yn deffro yng nghalon ein cymunedau. Nid dim ond gŵyl 
o ganu, dawnsio a pherfformio mohoni, ond dathliad o’r hyn sy’n 
gwneud ein pobl ifanc mor werthfawr: eu creadigrwydd, eu 
dychymyg, a’u hawydd i greu byd gwell. Mae’r Eisteddfod yn ein 
hatgoffa o’r alwad i feithrin doniau, i adeiladu pontydd, ac i rannu 
neges o obaith.
Un o’r traddodiadau mwyaf pwerus sy’n cyd-fynd â’r ŵyl yw 
Neges Heddwch ac Ewyllys Da yr Urdd. Ers 1922, mae’r neges hon 
wedi teithio o Gymru i’r byd, yn llais clir a di-ofn o blaid heddwch. 
Mae’n anhygoel meddwl bod cenhedlaeth ar ôl cenhedlaeth o 
blant a phobl ifanc wedi bod yn gyfrifol am anfon Neges o 
Heddwch i’r byd ers dros ganrif bellach. Yn ystod fy nghyfnod yn 
gweithio i’r Urdd, cefais y fraint o gydlynu gweithgareddau 
dyngarol y mudiad a hyderaf y bydd Neges Heddwch ac Ewyllys Da 
yn para i fod yn un o weithgareddau pwysicaf y mudiad i’r dyfodol.
Yn ein hoes ni, lle mae gwrthdaro, ansicrwydd a rhaniadau yn 
ymddangos yn gyson ar ein sgriniau, mae Neges Heddwch yr Urdd 
yn fwy perthnasol nag erioed. Nid slogan gwag mohoni, ond 
galwad i weithredu. Mae’n ein hatgoffa bod heddwch yn 
dechrau’n lleol – yn ein teuluoedd, ein hysgolion, ein heglwysi a’n 
cymunedau. Mae’n dechrau gyda’r ffordd rydym yn gwrando 
ar ein gilydd, yn dangos tosturi, ac yn dewis caredigrwydd dros 
gasineb.
Mae’r Eisteddfod ei hun yn enghraifft fyw o’r heddwch hwn. Ar 
y maes, mae plant o bob cefndir yn dod ynghyd, nid i gystadlu 
mewn ysbryd chwerw, ond i ddathlu eu doniau a’u gwaith caled. 
Mae’r llwyfan yn dod yn fan cyfarfod lle mae pob llais yn cael ei 
barchu, a phob cyfraniad yn cael ei werthfawrogi. Yn y modd hwn, 
mae’r Eisteddfod yn adlewyrchu’r weledigaeth o gymuned sy’n 
adeiladu ar gariad, parch a chydweithio.
Mae hefyd rhywbeth hynod ysbrydoledig am weld pobl ifanc yn 
cymryd arnynt rôl mor ganolog yn lledaenu neges o heddwch. Yn 
aml, rydym yn siarad am y genhedlaeth iau fel dyfodol y byd, ond 
mae’r Urdd yn ein hatgoffa eu bod hefyd yn bresennol cryf. Maent 
yn arwain, yn ysbrydoli, ac yn ein herio i fyw’n fwy ffyddlon i’n 
galwad i fod yn weision heddwch.
Wrth i ni edrych ymlaen at Eisteddfod yr Urdd eleni, dymunwn yn 
dda i’r plant a’r bobl ifanc sy’n cymryd rhan. Hyderwn y bydd eu 
creadigrwydd yn goleuo ein cymunedau, a’u neges o heddwch yn 
parhau i deithio ymhell y tu hwnt i ffiniau Cymru.
Yn y pen draw, mae Eisteddfod yr Urdd a’i Neges Heddwch ac 
Ewyllys Da yn ein hatgoffa o’r gwirionedd syml ond dwfn: gall 
heddwch ddechrau gyda ni. Mae yna lawer o wirionedd yn y 
ddihareb “ yr hen a ŵyr, ond yr ifanc a dybia”, ond gadewch i ni 
wrando ar leisiau ein pobl ifanc hefyd. Gallwn ddysgu cymaint 
wrthynt, dim ond i ni wrando.

LLEWYRCH I’M LLWYBR 
gan Huw George

GOHEBWYR LLEOL
ALMA:		  Margaret Evans
		  01994 230761
BANCYFELIN:	 Trefina Jones
		  01267 211210
	 	 tjtrefina@aol.com
CAPELI BANCYFELIN a CANA			
                                  Parch. Beti-Wyn James
		  beti.wyn@icloud.com
BLAENWAUN:	 Tegwen James
		  01994 448223
CAPEL MORIAH	 Meinir Eynon
    (Blaenwaun)	 01437 563540
		  meinireynon@gmail.com
CEFNYPANT:	 Valerie Davies
		  01994 448475
		  vdavies55@outlook.com
CLUNDERWEN:	 Delyth Roblin		
		  07882 639867
	                  delythroblin@outlook.com
CWMBACH:	 Jane Evans
		  01994 448790
		  teulujames@btinternet.com
CWMFELIN MYNACH: Wyn a Meirwen Evans
		  01994 448447
EFAILWEN:	 Angharad Booth Taylor
		  01994 419221          	
	 angharad.boothtaylor@btinternet.com
GELLIWEN:	 Peter Crowdie
		  01994 230033
	              peter.crowdie@btinternet.com
HENDY-GWYN: 	 Heather Jenkins
		  01994 240138
                                  jenkinsh2809@gmail.com 
Tabernacl		  Heather Jenkns
		  Meryl James
	          meryljames534@btinternet.com
HENLLAN -	 Sian Jackson
FALLTEG:	 	 01994 240981
	                jacksonfawr@btinternet.com
LOGIN a CWM MILES  Meinir Eynon
		  01437 563540
	                  meinireynon@gmail.com
LLANBOIDY:	 Jayne Young
		  sales@shwldimwl.com
LLANDYSILIO: 	 Delyth Roblin
		  07882 639867
		  delythroblin@outlook.com
LLANGLYDWEN:	 Eurfyl Lewis
		  01994 419495
		  eurfyllewis@btinternet.com
LLANGYNIN:	 Susan Phillips
		  01994 231066
		  siwperiw@gmail.com
MEIDRIM: 	 Patsy Lewis 		
		  01994 230369
		  talarwen@hotmail.com
PENYBONT:	 Linda Davies
		  01994 484657  
	      lindadavies02061955@icloud.com
PWLLTRAP:	 Beti Wyn James
		  01994 230966
		  betiwynjames@aol.com
RHYDYCEISIAID:	 Doreen Adams 
		  01994 240581
RHYDWILYM:	 Delyth Ifan 
		  07875 289248
		  delythifan@gmail.com
SAN CLER: 	 Beti Wyn James
		  01994 230966 
		  betiwynjames@aol.com
TRELECH:	 Alyson Harries
		  01994 484359
	             alysonharries@outlook.com
		

	

NID YW TEYRNAS DDUW YN DDEMOCRATAIDD
Mae  cael pleidleisio yn fraint. Mae’n gyfrifoldeb. Mae’n llais.
Ond, wrth i ni feddwl am bleidleisiau, hoffwn wneud un peth yn glir ar 
y dechrau :
Nid yw Teyrnas Dduw yn ddemocrataidd.
Nid yw’n dibynnu ar bleidlais. Nid yw’n newid gyda barn y mwyafrif. 
Nid yw’n addasu i dueddiadau’r oes.Mae Duw yn Frenin. Ac nid yw 
Brenhiniaeth y nefoedd yn cael ei phenderfynu mewn gorsaf bleidleisio 
- ond ar Orsedd. Mae’r Beibl yn ein hatgoffa dro ar ôl tro fod Duw yn 
sofran — brenin y brenhinoedd.
Mewn democratiaeth, rydym yn gofyn : ‘Beth mae’r bobl ei eisiau ?’
Ond mewn teyrnas, mae’n ddatganiad : ‘Dyma ewyllys y brenin.’
Mae gan deyrnas drefn : brenin, cyfraith, awdurdod, canlyniadau.
Nid oes arolwg barn yn y nefoedd. Nid oes pleidlais i newid y gwir.
Edrychwch ar y byd o’n cwmpas. Mae’r haul yn codi bob bore heb blei-
dlais. Mae’r llanw yn dod i mewn ac yn mynd allan ar hyd ein harfordir 
heb ganiatâd gan neb. Mae’r gwynt yn chwythu dros ein bryniau heb 
drafodaeth. Mae’r greadigaeth yn ufuddhau. Pan nad yw trefn yn cael 
ei pharchu — daw anhrefn. A dyna’r gwir amdanom ni fel pobl hefyd. 
Rydym yn dueddol o ddweud: ‘Rwy’n credu yn Nuw … ond rwy’n byw 
fy ffordd fy hun.’ Nid ffydd yw hynny. Gwrthryfel yw hynny — hyd yn 
oed pan mae’n cael ei lapio mewn geiriau crefyddol.
Mae rhai yn meddwl bod rheolau Duw yn gyfyngol. Ond, mewn 
gwirionedd, maent yn rhoi trefn ar fywyd. Heb reolau traffig — byddai 
damweiniau. Heb gyfraith — byddai anhrefn. Mae gorchmynion Duw 
yn dangos y ffordd iawn i fyw — y ffordd sy’n dod â bywyd, gwirionedd 
a bendith. 
Nid rheolau Duw yw’r broblem.
Y broblem yw bod pobl eisiau bendith … heb ufudd-dod. Teyrnas… heb 
frenin. Rydym yn aml yn dweud : ‘Cariad yw Duw.’ Ac mae hynny’n wir.
Ond nid yw cariad Duw yn golygu diffyg ffiniau. Mae rhiant sy’n caru yn 
gosod terfynau. Mae barnwr sy’n caru yn cadw cyfiawnder. Mae brenin 
sy’n caru yn arwain. Mae cariad Duw yn sanctaidd, yn bur, ac yn 
ffyddlon. Nid yw’n dweud :
‘gwnewch beth bynnag a fynnoch’, yn hytrach mae’n dweud, ‘dewch, 
dilynwch fi — a byw.’
Mae’r byd yn chwilio am ddewis heb ganlyniad, gras heb newid, ben-
dith heb ufudd-dod a gwaredwr … ond dim Arglwydd. Ond nid dyna’r 
Efengyl. Nid yw Teyrnas Dduw yn newid. Nid yw’n dilyn ffasiynau’r byd.
Nid yw’n plygu i farn y mwyafrif. A dyna yw’r newyddion da.
Oherwydd pe bai’r gwirionedd yn newid gyda phob cenhedlaeth, ni 
fyddai’n wirionedd o gwbl. 
Mae Teyrnas Dduw yn sefyll yn gadarn — oherwydd bod ganddi frenin.
Felly, wrth i ni edrych yn ôl ar yr etholiad … cofiwch hyn :
Mae eich pleidlais yn bwysig — ond nid yw’n rheoli’r nefoedd.
Oherwydd yn y diwedd, nid yw’r orsedd yn symud. Mae’r brenin yn 
teyrnasu.
Ac mae’r alwad heddiw yr un fath ag erioed: ‘dewch — a dilynwch fi.’

COLOFN LLÊN
gan Marian Thomas

‘Ipads wedi difetha sgiliau darllen plant Norwy’ – oedd pennawd mewn papur dydd Sul yn ddiweddar. Dyma 
wlad gyfoethog a benderfynodd roi ipad i bob plentyn pum mlwydd oed wrth ddechrau’r ysgol yn 2016 a 
diflannodd llyfrau o’r ystafell ddosbarth.
Yn dilyn hynny gwelwyd bod geirfa plant wedi dirywio’n sylweddol a Norwy ar waelod asesiad Pisa am 
ddarllen. Nawr mae arian yn llifo i lyfrgelloedd yno gan anelu at fod y wlad orau am ddarllen. Rhowch lyfr i 
blant eich teuluoedd felly. Fel y cofiwch chi mae’n flwyddyn genedlaethol darllen a rhestr fer gwobrau Tir na 
n-Nog wedi’u cyhoeddi. Dyma’r rhestr ar gyfer y categori cynradd:
•	 Cyfri defaid : Enlli Lewis
•	 Gerwyn Gwrthod a’r Llyfr Does Neb yn Cael ei Ddarllen: Siôn Tomos Owen 
•	 Am Gymro: Medi Jones-Jackson
•	 Llyfr Sgrap Macs: Mari Lovegreen
A’r rhestr yn y categori uwchradd:
•	 Anfarwol: Rebecca Roberts am 6 disgybl sy’n mynd ar gwrs trochi i Wersyll Coed Daniel 
             gydag elfen o stori arswyd;
•	 Y Garthen: Sioned Wyn Roberts – antur hanesyddol am ferch yn gweithio mewn 
             ffatri wlân; 
•	 Gwen ac Arianrhod: Lleucu Gwenllian - nofel graffig llawn hud a lledrith;
•	 Y Cae Ras: Manon Steffan Ros am efeilliaid a chefnogwyr tîm pêl-droed Wrecsam. 
              Fe gyfeiriais at hon fis Hydref y llynedd. 
Cyhoeddir yr enillwyr yn Eisteddfod yr Urdd Ynys Môn. Mae modd lawrlwytho her ddarllen o’r wefan i blant 
ac ar gyfer ninnau ’r oedolion. Ewch amdani bob un. Un llyfr  a brynais i wyres yn ddiweddar yw nofel Saesneg 
gan un arall o’n hawduron amlycaf sef Quill gan Caryl Lewis, nofel ffantasi yn seiliedig ar fytholeg Celtaidd.
Dwy nofel fer ddarllenais i fis diwethaf. Mae Rhian Siôn yn cyflwyno ei nofel gyntaf, Gyda’n Gilydd, i ‘bob mam 
sy’n gweld pethau’n anodd, ond sy’n parhau i garu’n ddwfn ac i sefyll yn gadarn.’ Mae triongl o dair merch - 
Alys, Elina a Saffi a’r tair yn byw yng Nghaerdydd. Mae Elina wedi ysgaru a chael plentyn, Alys yn galaru ar ôl 
colli ei mam ac yn dychwelyd i waith fel athrawes yn dilyn cyfnod mamolaeth; a Saffi sy’n ceisio dylanwadu ar 
y cyfryngau cymdeithasol. Mae’r tair yn dod yn ffrindiau er bod cymhlethdod rhyngddynt a dyn sy’n gyfrifol 
am hynny wrth gwrs! Mae Saffi o’r farn bod ‘pobl dda yn gallu neud pethe drwg a phobl ddrwg yn gallu neud 
pethe da. Does neb yn ddu a gwyn, mae haenau i bawb... mae’n hawdd barnu...’ Oes, mae sylwebaeth ar 
brofiadau bywyd yma a phe baech wedi mwynhau nofel Gwenno Gwilym V a fo a enillodd wobr ffuglen llyfr y 
flwyddyn a gwobr barn y bobl y llynedd byddech yn mwynhau hon. Darllen rhwydd ac ysgafn.
A’r ail yw Camau Bach gan Luned Aaron. Cyfres o storïau byrion oedd Porth a gyhoeddwyd ganddi y llynedd 
a’u harddull yn gynnil a chelfydd. Disgrifir ei chyfrol ddiweddaraf ar y clawr fel nofel ond naw stori fer sy'n 
gallu sefyll ar eu pen eu hunain sydd yma eto, ond maen nhw’n cydblethu, er nid yn amlwg felly. Mae tair 
stori am Siriol Haf, merch yn ei thridegau a dwy am gymdoges iddi sef Nesta sy’n wraig weddw. Mae cymeriad 
o bennod arall yn ymddangos weithiau yn stori un arall ond o bersbectif gwahanol a rhai manylion bach i’w 
gweld mewn storïau gwahanol ond mae angen bod yn graff iawn i sylwi arnynt. Mae’n dapestri o fywyd bob 
dydd, rhai yn wynebu heriau a’r ffiniau sydd rhwng pobl a’r dweud yn hynod grefftus - cyfrol i’w hailddarllen. 
Fe fwynheais i nofel Saesneg ragorol hefyd yn ddiweddar a’r dyfyniad hwn o eiriau Pablo Picasso yn 
gyflwyniad iddi, o’i gyfieithu’n fras: “Celfyddyd yw’r celwydd sy’n ein galluogi i amgyffred y gwir.” Trafodwch!!!

Gwasanaeth Cyflawn am Arwyddion, 
Argraffu a Lifrau Cerbydau

01994 231749
post@eaglesigns wales.co.uk
www.eaglesigns wales.co.uk

Uned 3/4, Parc Tir Owen, 
San Cler. SA33 4BY

Y GARREG LWYD 
Heol Salem, Sancler

Cartref Oddi Cartref 
 

Ffoniwch y rheolwraig 
01994 230855

CORNEL Y DYSGWYR 
gan Albie Abbot

Rhowch y gair ‘blwyddyn / blynedd’ (wedi ei dreiglo os oes eisiau) ymhob bwlch:

1.	 Dw i’n byw yma ers dwy ________________. 

2.	 Dyma ei drydedd ________________ yn y swydd. 

3.	 Symudais i Gymru bum ________________ yn ôl. 

4.	 Dyn ni’n briod ers tair ________________ ar ddeg. 

5.	 Mae Siôn ar ei ddegfed ________________ yn yr ysgol. 

6.	 Buodd Margaret Thatcher yn Brif Weinidog am un ________________ ar ddeg. 

7.	 Dyma ei thrydedd ________________ yn y Brifysgol. 

8.	 Cafodd fy nhad ei wneud yn segur ar ôl saith ________________ ar hugain yn y gwaith dur. 

9.	 Mae’n flwyddyn naid bob pedair ________________. 

10.	 Ymfudodd y teulu ddeunaw ________________ yn ôl. 

11.	 Bu farw fy nhad chwe ________________ yn ôl. 

12.	 Mae’r peiriant yma i fod i bara am bymtheg ________________.

Mae’r canlynol yn dangos sut y mae blwyddyn, a blwydd, yn treiglo:

Rhifol	                                     Treiglad	                                                    Enghraifft
un	                              treiglad meddal	                          un flwyddyn, un flwydd
dwy	                              treiglad meddal	                          dwy flynedd, dwy flwydd
tair	                                      dim	                                       tair blynedd, tair blwydd
pedair	                                     dim	                                       pedair blynedd, pedair blwydd
pump	                             treiglad trwynol	                          pum mlynedd, pum mlwydd
chwech	                        dim	                                       chwe blynedd, chwe blwydd
saith	                             treiglad trwynol	                          saith mlynedd, saith mlwydd
wyth	                             treiglad trwynol	                          wyth mlynedd, wyth mlwydd
naw	                             treiglad trwynol	                          naw mlynedd, naw mlwydd
deg	                             treiglad trwynol	                          deng mlynedd, deng mlwydd                                        
deuddeg	                treiglad trwynol	                          deuddeg mlynedd, deuddeg mlwydd
pymtheg	                treiglad trwynol	                          pymtheng mlynedd, pymtheng mlwydd
deunaw	                treiglad trwynol	                          deunaw mlynedd, deunaw mlwydd
ugain	                             treiglad trwynol	                          ugain mlynedd, ugain mlwydd
cant	                             treiglad trwynol	                          can mlynedd, can mlwydd

Phillips

Clwb 200
d/o Rhian White, Garnwen, Llangynin, SanClêr

Sir Gâr. SA33 4JZ
Rhif ffôn:  01994 231338

e-bost:  rhian-white1@hotmail.co.uk

TEISEN LAP
CYNHWYSION

225g/8 owns blawd plaen
Pinsied o halen

1 llwy de powdr pobi
Pinsied o nytmeg

110g/4 owns menyn
50g/2 owns siwgr mân

110g/4 owns cyrens
2 wy wedi’u curo’n dda
150ml/¼ peint o laeth

DULL
Cynheswch y ffwrn ymlaen llaw i 350°F, 180°C, Marc 

Nwy 4.
Irwch blât enamel mawr.

Hidlwch y blawd, halen, powdr pobi a nytmeg i mewn 
i fowlen.

Rhwbiwch y menyn i mewn a chymysgwch y siwgr a’r 
cyrens.

Curwch yr wyau’n dda a’u cymysgu i’r cynhwysion 
sych.

Ychwanegwch y llaeth yn araf a churo’n dda i wneud 
toes meddal.

Rhowch y gymysgedd ar y plât enamel a’i bobi am 
30–40 munud nes ei fod yn frown euraidd golau.

Annwyl ddarllenwyr,
Gobeithio eich bod i gyd yn cadw'n iach ac yn 
mwynhau ychydig o heulwen y gwanwyn. Braf yw 
gweld cynifer wedi ymaelodi â'r Clwb 200 oddi ar 
y rhifyn diwethaf. Mae'ch cefnogaeth i'r clwb ac 
i'r Cardi Bach wir yn cael ei werthfawrogi. Os nad 
ydych wedi ymaelodi eisoes, beth am wneud y mis 
hwn? Cofiwch fod y gwobrau misol yn £30 a £20!
Dyma enwau'r sawl sydd wedi ymaelodi'n 
ddiweddar:-
Hilary Evans, Gwarwenallt, Bancyfelin
Angela Marie, Yr Hen Swyddfa Bost, Trelech
Buddug Nelson, 2 Plas y Milwr, Heol y Priordy, 
Caerfyrddin
R W Williams, Bryn Eithin, Bryn Iwan
Ann Thomas, Min y Ddôl, 8 Bro Derwen, 
Clunderwen
Hazel Smith, Gwalia, Clunderwen
Roy Llewellyn, Bro Gronw, Cwmfelin Mynach
Denzil Davies, Maes yr Onnen, Hen Dŷ Gwyn
Gwyneth Davies, Maes yr Onnen, Hen Dŷ Gwyn
Eirian Davies, Maes yr Onnen, Hen Dŷ Gwyn
Yvonne Evans, 5 Crud yr Awel, Efailwen
Ray Griffiths, 16 Hafod Cwnin, Caerfyrddin
Roy Morris, 127 Slade Lane, Hwlffordd
Roy Morris, 127 Slade Lane, Hwlffordd
Maureen George, Delfan, Maenclochog
Sheila Thomas, 12 Stryd y Santes Fair, Hen 
Dŷ Gwyn
Merched y Wawr, Cangen Hen Dŷ Gwyn.

Llongyfarchiadau i'r canlynol am ennill ym mis 
Ebrill:-
£30 -  539 -  John a Nan Thomas, Henllan, Llandysul
£20 -  10  -  Rhodri Lewis, Cwmni Arwain, 
Caerfyrddin.
Diolch yn fawr a chadwch yn ddiogel,
Rhian.

Cyfraniad i'r Cardi Bach
Anne Llewellyn, Tŷ Uchaf, Llandysilio - £30

Ronnie a Mair Morgan, Piccadilly, Llanboidy - £10
Peter a Menna Lewis, Dinbych y Pysgod - £10

DAVIES
CWMNI ADEILADWAITH

Contractiwr Adeiladau Amaethyddol
Llogi Peiriannau

Arbenigwr mewn gwaith concrid
Parlyrau Godro • Iardiau Concrid

Paneli ac Estyll Concrid

Cysylltwch â Wyn Davies
Fferm Blaenwaun, Hebron, Hendygwyn ar Daf
Ffôn: 01994 419720 / 07791 168326

GWAITH HAEARN O BOB MATH
SEFYDLU · ADEILADU · WELDIO
ARBENIGWYR YNG NGWAITH

HUFENFEYDD A BRAGDAI
GWAITH CYNNAL A CHADW

HUW OWEN
CLUDIANT

Rhydymoch
Llandysilio
Clunderwen
Sir Gaerfyrddin
SA66 7UR

: 01437 563725 • 07798 885305

   ADRIAN LLEWELLYN GROUNDWORKS CYF 
                                    
                                    Drilio twll turio dwr 
                               Gosod pibau a draenio 
 
                                     
                                     Dros 40 mlynedd o  
                                     brofaid mewn gwaith 
                                     daear  
                                     Ffon: 01437 563425  
 
 
 
                                    
 Llwynhelig, Llandissilio, Clynderwen, Pembs 
 www.adrianllewellyngroundworksltd.co.uk 
 
 
 

MERCHED Y WAWR
Cangen Hendygwyn
Dathlu Gŵyl Dewi oedd byrdwn ein cyfarfod ar 
Fawrth 17eg. Ymgasglon ni yng Nghanofan Hywel Dda 
i fwynhau cawl blasus a chacennau bendigedig a 
baratowyd i ni gan Llinos a'r criw yng Nghaffi’r 
Ganolfan. Mor braf oedd cael cwmni Jane Morgan, 
Swyddog Datblygu Sir Gâr ac fe gafwyd ychydig o 
eiriau pwrpasol iawn ganddi parthed gweithgareddau 
presennol y mudiad .
Wedi'r gwledda, dosbarthwyd taflenni 'Cwis am 
Gymru' i'r timoedd a chafwyd orig ddiddorol yn trafod 
tra'n ceisio datrys y cwestiynau. Tîm yr Anns oedd yr 
enillwyr (gydag ychydig o help gan Elonwy a Carole!).  
Wyau Pasg oedd y gwobrau.
Fe gasglwyd enwau'r aelodau sy'n dymuno archebu 
crysau 'Positifrwydd Pinc' lle mae'r arian yn mynd i 
chwyddo ymgyrch ein Llywydd Cenedlaethol - 
ymgyrch Ymchwil Cancr Cymru.
Diolchwyd yn gynnes iawn i staff y Caffi ac i Jane am 
roi o'i hamser.

Cawsom fwyd  arbennig iawn a phleser pur oedd 
gwrando ar Robat Arwyn yn canu, yn enwedig pan 
ganodd 'Anfonaf Angel'. Cafodd y gangen dystysgrif 
oherwydd y cynnydd yn yr aelodau ac enillodd Ann 
Glanville wobr raffl! Felly ceson ni ddiwrnod wrth ein 
bodd!
Mae tair aelod o'r gangen  - Ann Lewis, Carole Young a 
Margarette Hughes yn mynychu ymarferion yng 
Nghrymych ar gyfer Perfformiad MyW yn Eisteddfod y 
Garreg Las ar hyn o bryd ac yn cael llawer o hwyl a sbri!
Y trip fydd fis nesa a bydd y bws yn gadael y maes 
parcio ar bwys Hywel Dda am 12.30 ar Fai 19eg.

Cangen Gronw
Ar ôl trafod y materion misol aethon ymlaen i 
groesawu ein gwestai am y prynhawn.
Cyflwynodd ein llywydd, Rhiannon Davies, y wraig wâdd 
sef Ann-Marie Lewis, o Flaenycoed sydd yn 
arbenigwraig ar gynnyrch “Neal’s Yard”. Cyflwynodd 
ei hunan fel gwraig sydd yn hoffi teithio a rhoddodd 
fraslun o’i bywyd i ni yn gyntaf. Wedi ei hyfforddi yn 
athrawes ac wedi dysgu am ychydig, gan fod yr awydd 
i deithio yn gryf, aeth allan i Batagonia. Erbyn hyn  mae 
wedi gwneud sawl ymweliad ac wedi priodi  ag 
Archentwr a threfnu nifer o deithiau i’r Wladfa. Gorffen-
nodd ddysgu yn 2020 a phenderfynu adeiladu tŷ ym 
Mlaenycoed. Mae yn awr yn gweithio fel cyfieithydd  i 
gwmni “Atebol”. Serch hynny mae ei chalon yng 
nghynnyrch “Neal’s Yard”. Rhoddodd fraslun o’r busnes 
teuluol a ddechreuodd yn 1981. Pwynt gwerthu 
unigryw y cynnyrch yw bod pob 

Dreigiau'r Don ddaeth atom ni i'r gangen fis yma ac 
ar ôl cael eu croesawu'n gynnes iawn gan Margarette, 
aeth y tair ohonyn nhw, sef Meinir Eynon, Sian Puw a 
Mari Brame, i olrhain hanes eu grŵp hynod ddewr a 
mentrus! Maent yn cyfarfod yn aml ar draeth Coppet 
Hall neu Amroth ac yn plymio i'r dyfnder 'da'i gilydd. 
Mae dŵr y môr yn gwneud lles rhyfeddol iddyn nhw 
yn gorfforol ac yn feddyliol. Cawsom weld y dillad 
cynnes sy'n angenrheidiol eu gwisgo ar ôl dychwelyd 
i'r traeth ynghyd â'r menig, y sanau a'r capiau. Roedd 
pawb wedi mwynhau gwylio'r ffilm fer o'u campau 
hefyd. Ar ôl diolch iddyn nhw a thros ddisied o de a 
chacennau cri, buon ni’n trafod y trip dirgel ar Fai 
19eg. Meryl James oedd wedi rhoi’r cacennau ac

Elinor Davies a Pat Price oedd yn gyfrifol am y te.
Ar y Sadwrn canlynol, aeth Ann Glanville, Jean 
Parri Roberts, Carole Young a Margarette Hughes i 
gynrychioli’r gangen yng Nghinio Llywydd yn y De yng 
Nghrug Glas, Tyddewi.
Roedd y tywydd yn fendigedig a phawb yn edrych mor 
bert yn eu gwisgoedd haf. 

cynhwysyn yn organig - dim cemegau o gwbl, popeth 
yn organig. Cawsom gyfle i arbrofi rhai o’r nwyddau tra 
roedd hi yn sôn am eu manteision i’r croen a’r meddwl. 
Roedd Ann-Marie mor frwdfrydig ac yn llwyr gredu 
bod y cynnyrch wedi gwneud gwahaniaeth mawr iddi. 
Cawsom gyfle i weld a phrynu’r cynnyrch a mawr fu yr 
holi am eu manteision.
Diolchodd Rhiannon iddi am brynhawn difyr iawn ac 
am ei gwybodaeth eang a’r cyfle i ni ferched feddwl am 
ein hunan am unwaith. 

Rhiannon y Llywydd a Mary yr ysgrifenyddes yng 
nghwmni Ann-Marie Lewis gyda chynnyrch “Neal’s 
Yard”.

Aelodau o Gangen Gronw yn mwynhau eu hunain 
yng Nghwesty’r Crug Glas ar achlysur Cinio’r De ein 
llywydd Cenedlaethol Bethan Picton Davies. 

Cangen Sanclêr
Croesawyd pawb i’r Cyfarfod Blynyddol a oedd yn 
“Noson Binc” gan Eileen y Llywydd. Roedd pob un o’r 
ugain o aelodau a oedd yn bresennol wedi gwisgo 
eitem binc a dod ag eitem binc i’r raffl. Roedd Eileen 
hyd yn oed wedi lliwio ei gwallt yn binc ar gyfer y 
noson!

Cafwyd adroddiad cynhwysfawr a manwl gan Eileen o 
weithgareddau’r flwyddyn yn cynnwys ein bod nawr 
â dwy aelod anrhydeddus sef Nest a Sally. Diolchodd 
i’r swyddogion am eu gwaith drwy’r flwyddyn. Cafwyd 
adroddiad manwl gan Pat o faterion ariannol y gangen. 
Ail-etholwyd y swyddogion ond penderfynwyd symud 
noson y cyfarfodydd i 3ydd nos Fawrth y mis.
Yn dilyn y cyfarfod blynyddol cafwyd arddangosfa o 
drefniant blodau pinc gan Lilwen. Mae’n gwneud i 
drefniannau hyfryd ymddangos mor syml i’w gwneud. 
Creodd drefniant hardd iawn i’w ddefnyddio ym 
Methlehem Newydd. Roedd pawb wedi dod â gwobr 
pinc i’r raffl ac aeth pawb adref â gwobr. Codwyd £120 
tuag at Apêl y Llywydd. Mwynhawyd paned a chacen 
wedi eu paratoi gan Sue o’r Hen Ysgol a diolch iddi a 
Phillip am eu cyfaniad tuag at yr elusen.
Mynychodd 7 o’r aelodau Ginio’r Llywydd yng Nghrug 
Las ar Ebrill 25ain. Cafwyd diwrnod hyfryd yn dathlu 
gyda Bethan Picton-Davies, tywydd a lleoliad braf, bwyd 
blasus a chwmni da. Braf oedd cael cwmni Joan, mam 
Bethan, gyda ni a chawsom araith ddifyr gan Bethan. 
Robat Arwyn oedd yn diddanu a mwynhawyd gwrando 
arno’n canu a rhoi hanes rhai o’i ganeuon. Yn ystod y 
prynhawn cyflwynodd Marian a Rhian siec o £1550 i 
Bethan at Ymchwil Canser Cymru sef elw’r 
Sioe Ffasiynau a gynhaliwyd ym Methlehem Newydd, 
Gwnaed y diolchiadau gan Beti-Wyn.

Clwb Gwawr Merched Hywel
Cafwyd noson hyfryd o Ioga yn Neuadd Llanfallteg 
ar nos Fercher, Ebrill 29ain yng nghwmni Louise 
Thorndycraft sy’n therapydd ac yn hyfforddwr ioga. 
Diolch i Delyth a Sian am drefnu’r noson yn ogystal â 
darparu lluniaeth ysgafn a chyfle am glonc cyn mynd 
adref. Yn anffodus, roedd pawb mor ymlaciedig, 
anghofiwyd tynnu llun o’r noson!

Canolfan
atgyweirio ceir
Gwerthu Teiars, Batris, Egsosts ayyb

Dai James - Steven Owens
Uned 9, Ystad Ddiwydiannol Gerddi’r

Ffynnon, Hendygwyn ar Daf

01994 240230 / 07972 

Cyf
Llanddewi Efelff re, Arberth. SA67 7PD

CERDYN TANWYDD CYFRIFYDD AC AMCAN-GYFRIFYDD
Bridge End House

Clunderwen
Ffôn: 01437 562185 / 07831 426456

e-bost: meurigj@hotmail.com

Clwb Darllen
Cyfarfu’r Clwb ar Ebrill 28ain pan fu tipyn o drafod ar 
‘The House of Water’ gan Fflur Dafydd. Bydd y Clwb 
yn cyfarfod nesaf ar Fehefin 23ain i drafod ‘Nest, ferch 
Rhys’.

bancyfelin
Paned a sgwrs
Cynhaliwyd Paned a Sgwrs Capeli Bancyfelin a Cana yn 
y Fox and Hounds bore Iau, Ebrill 16eg.

Clwb Henoed Bancyfelin
Mae Clwb Henoed Bancyfelin yn edrych am aelodau 
newydd. Maent yn cyfarfod yn y Fox and Hounds ar y 
3ydd dydd Iau o’r mis am 1.30, lle croesawir siaradwyr 
gwadd pob mis, e.e. Angor, Parch. Wyn Thomas (Tir 
Dewi), Helen Hastings (Calon mam). Croeso i bawb.
Sefydliad y Merched
Hoffai aelodau Sefydliad y Merched Bancyfelin estyn 
ein cydymdeimlad dwysaf â theulu’r diweddar Nesta 
Vaughan, yn dilyn ei marwolaeth sydyn. Roedd Nesta 
yn aelod gwerthfawr ac yn ffrind annwyl, a bydd colled 
fawr ar ei ôl. Mae ein meddyliau gyda’r teulu yn ystod y 
cyfnod anodd hwn.
Cyfarfod misol
Ym mis Ebrill, cawsom y cyfle i groesawu Heddyr 
Gregory, sy’n gweithio gyda Shelter Cymru, i’r cyfarfod. 
Mae Heddyr yn cefnogi pobl sy’n wynebu digartrefedd 
ar draws Cymru. Mae ei gwaith yn canolbwyntio ar godi 
ymwybyddiaeth a sicrhau bod pawb yn cael mynediad 
at gyngor a chefnogaeth dai briodol. Cafodd pawb 
noson bleserus oedd yn llawn gwybodaeth.

Capel Cana
Hyfrydwch oedd derbyn Lowri Sion yn aelod o 
gymdeithas yr eglwys yng Nghana yn ystod yr oedfa 
gymun ar brynhawn Sul, Mai 3ydd.

Gibeon, Bancyfelin
Cynhaliwyd oedfa ar Ebrill 19eg pan fu’r aelodau yn 
cyflwyno oedfa Dydd Gweddi’r Byd eleni sef 
“Rhoddaf orffwys i chi, dewch” a baratowyd gan 
wragedd Nigeria. Cafwyd oedfa fendithiol. Diolch i 
bawb a fu’n cymryd rhan ac i Hilary am gyfeilio.
Ni fydd oedfa yng Ngibeon ar Fai 24ain, cynhelir yr 
oedfa a fydd dan ofal Catrin Isaac Thomas ym 
Methlehem Newydd am 10.30 yb.

Heddyr Gregory, Shelter Cymru

Uned 11B, Parc Gwynfryn,
Crymych. SA41 3RQ
Ffôn: 01239 831444

e-bost: sales@crymychbuildingsupplies.co.uk

Hendygwyn
01994 240254

llangynin

blaenwaun

Cymdeithas Gymraeg Llangynin
Daeth blwyddyn arall Cymdeithas Gymraeg 
Llangynin i ben ar Ebrill 18fed gyda thaith ddirgel dan 
ofal Elfed Lewis. Wedi gadael Llangynin am hanner 
dydd, aethom i brofi grym a chyflymder ceffylau rasio 
teulu 3A’s Leisure - Lyn ac Aled Evans - cyn mynd i’w 
safle yn Nantyci i gael cinio blasus a gweld yr amryw 
garafanau a cherbydau hamdden sydd ganddynt. Y lle 
olaf inni ymweld ag ef cyn swper oedd Brynseiri lle 
bu’r croeso’n gynnes a’r te gan Linda Davies yn 
hyfryd. Clywsom am hanes y teulu a’u gwaith diflino 
yn cefnogi eu mab, Gwyndaf, wedi iddo gael 
damwain ddifrifol. Mae Gwyndaf yn creu darnau 
celfydd o waith coed a’u gwerthu o’r tŷ er mwyn codi 
arian i elusennau sy’n agos i’w galon.
Terfynwyd y daith yng Ngwesty’r Llwyn Iorwg gyda 
lluniaeth i’r stumog a’r meddwl. Cawsom anerchiad 
gan yr hanesydd lleol Hedd Ladd-Lewis ac fe aeth â ni 
yn ôl i’r Oesoedd Cerrig a Haearn yn ardal yr 
Eisteddfod Genedlaethol eleni - bro'r garreg las. 
Dysgon ni am lif gwareiddiad o’r dwyrain canol i 
Gymru fach wrth i bobl deithio ar gychod bach ar hyd 
arfordir Moroedd y Canoldir a Gwasgwyn (Biscay) 
am borfeydd breision, gan sylweddoli nad oes fawr 
wedi newid yn y miloedd o flynyddoedd ers hynny. 
Daeth y noson i ben wrth gyhoeddi taw Rhian White 
fydd y Gadeiryddes ar gyfer y flwyddyn nesa, gan 
ddymuno’n dda iddi, a diolch i ysgrifenyddes a
 thrysorydd, y Gymdeithas, Caroline Jones a Kevin 
Roberts, am eu gwaith diflino.

Diolch i Dylan John am yr adroddiad, a diolch iddo 
yntau am ei waith caled a’i frwdfrydedd yn ystod ei 
flwyddyn yn Gadeirydd y Gymdeithas Gymraeg.

Hedd Ladd Lewis y siaradwr gwadd.

Gwellhad buan
Pob dymuniad da i Neil Edwards, Pleasant View, sydd 
wedi derbyn llawdriniaeth  yn ysbyty Werndale ac 
wedi cael pen-glin newydd. Dymunwn adferiad iechyd 
buan iddo. Brysia wella Neil!

Penblwydd hapus iawn i Jane Evans, Penddôl, 
Blaenwaun a oedd yn  90 oed ym mis Mawrth.

Moriah Blaenwaun
Cafwyd bendith wrth gyd addoli ag Eglwysi Blaenycoed 
a Bryn Iwan ar Sul y Pasg. Roedd yr oedfa yng ngofal 
ein gweinidog y Parchedig Gareth Ioan ac yn naturiol 
y thema oedd yr atgyfodiad. Rhaid cofio bod bywyd 
newydd oherwydd hyn a’n braint ni yw byw y bywyd 
hynny mewn gobaith.
Diolch hefyd i Nigel Davies am ei wasanaeth ym mis 
Mawrth ac i’r Parchedig Gareth Ioan  am oedfa ar y 
3ydd o Fai ar y thema o adar yn y Beibl a beth maent yn 
gynrychioli i ni heddiw. 
Trefn yr oedfaon: 
Sul, Mai 17eg Cymun2.00yp:Donna George
Sul, Mehefin 7fed  10.30: Cymun Parchedig Gareth Ioan
Sul, Mehefin 7fed 2.00yp: Blaenycoed yn dathlu 225 
mlwyddiant 
Sul, Mehefin 28ain 2.00yp: Orinda Roberts

Pob dymuniad da i Meryl James, Tyddyn a ddathlodd ei 
phen-blwydd yn 70 oed ar Fehefin 14eg, oddi wrth y 
gweinidog ac aelodau Moriah a phawb yn y gymuned. 

ARBENIGWYR MEWN PWMPS FFYNNON 
A TYLLAU, TRINIAETH CARFOSIAETH, 

SYSTEMAU DŴR BRWNT A SOLAR

e.bost:
enquiries@allpump.co.uk

HAYDN LLOYD BSc / DMS - Cyfarwyddwr

Fferm Ffynnonlwyd
Llangynin
San Clêr
SA33 4LD

Ffôn:  01994 448310
Ffacs:  01994 448693

Crefftwaith pren, arwyddion 
a gwaith ysgythru laser

Tomos Lewis
dailpren.co.uk | dailpren@hotmail.com 

Tomos Rees

hendygwyn ar daf

henllanfallteg
Gwellhad
Dymunwn wellhad buan i Val Howells, Sarnlas a 
dreuliodd amser yn ysbyty Glangwili yn ddiweddar 
ar ôl salwch. Rydyn ni’n falch i glywed ei bod hi 
bellach wedi dod adref.

Eisteddfod Genedlaethol Y Garreg Las
Pwyllgor Apêl Hendygwyn
Cafwyd noson lwyddiannus dros ben ar Ebrill 17eg 
gyda Neuadd y Dref Hendygwyn dan ei sang ar gyfer 
Noson Eidalaidd a drefnwyd gan Bwyllgor Apêl 
Hendygwyn.
Arweinydd y noson oedd Clive Edwards a chafwyd 
pryd o fwyd 3 chwrs Eidalaidd hynod fendigedig 
wedi’i baratoi a’i weini gan Sue Hughes, yr Hen Ysgol 
Fwrdd Sanclêr a’i staff. 
Yn ystod y gwledda, bu pedwar o gantorion dawnus 
yn diddanu’r gynulleidfa sef Steven Richards-Downes, 
Caleb Nicholas, Lewis Richards ac Owain Jenkins i 
gyfeiliant medrus Hefina Jones ac Awena Owen. 
Yn dilyn yr adloniant, tynnwyd y raffl ac fe gynhaliwyd 
ocsiwn gyda Clive yn feistr fel arwerthwr. Gwnaed 
y diolchiadau ar ran y Pwyllgor gan Eleri Wynne – 
Davies, cyd-gadeirydd y Pwyllgor.
Mae’r Pwyllgor yn falch i gyhoeddi eu bod wedi 
cyrraedd a goresgyn y targed a roddwyd i’r dref gan 
Eisteddfod y Garreg Las, ac yn dymuno diolch yn 
ddiffuant iawn am gefnogaeth trigolion y dref a thu 
hwnt.

Ras Ultra
Ym mis Ebrill, cymerodd Dafydd Lewis ran yn y ras ‘Wild 
Horse 200 De Cymru’, 200 milltir o redeg yn ddi-stop 
mewn llai na 120 awr. 
Dechreuodd yr her fawr hon am 6 o’r gloch bore 
Mercher, Ebrill 15fed o Gas-gwent, trwy Drefynwy, Y 
Fenni, Crughywel, Aberhonddu, Penyfan, Llyn y Fan Fach, 
Llyn y Fan Fawr, dros y Mynydd Du i Landybie; wedyn i 
Benclawdd a draw i Worm’s Head, Rhosili.
Roedd yna 8 lle aros ar hyd y cwrs, ble roeddynt yn cael 
peth gorffwys, cael bwyd ac unrhyw driniaeth oedd ishe. 
Roedd rhaid cario 2 litr o ddŵr, peth bwyd, tortsh pen, 
goleuadau diogelwch ar gyfer y nos a blanced.
Roedd hwn yn gwrs heriol iawn, dros fynyddoedd a 
llwybrau yr arfordir. Cawsant dywydd ofnadwy dros rai 
diwrnodau, gwyntoedd cryf, glaw trwm a niwl, wnaeth 
achosi sawl un i roi fyny ac allan o 127 a ddechreuodd, 
dim ond 78 orffennodd. Fe wnaeth Dafydd orffen am 
11.30 bore Sul, Ebrill 19eg mewn 101.37 awr.
Am gyflawniad anhygoel!
Llongyfarchiadau mawr i Dafydd ar gyflawni’r fath gamp.
( Gol )

Cylch Meithrin Hywel Dda
Cynhaliwyd disgo Pasg yn y Clwb Rygbi a diolch i Sarah 
am y croeso cynnes ac am feirniadu  Cystadleuaeth yr 
hetiau Pasg (Cylch Meithrin) a chardiau Pasg (Cylch Ti 
a Fi). Roedd yr hetiau a‘r cardiau o safon uchel iawn ac 
felly roedd yn anodd iddynt ddewis enillwyr! 
Llongyfarchiadau mawr i bob un am gymryd rhan ac am 
eu hymdrech arbennig. Enillwyr Hetiau Pasg: 
Llongyfarchiadau i Mati (1af), Daisy (2il) ac Ester (3ydd). 
Enillwyr Cardiau Pasg: Llongyfarchiadau i Harri (1af), Linc 
(2il) a Mali ac Harri (3ydd). 

G WILLIAMS
a’i FEIBION

Monumental Masons

SEIRI MEINI COFFA
Pentre Yard

San Clêr
Ffôn: (01994) 231390

Trefnwyd taith yn ddiweddar i Fferm Fforest 
Hendygwyn i weld yr anifeiliaid. Roedd cyffro mawr 
wrth weld y defaid a chyfle i roi llaeth i’r ŵyn gyda 
photel, profiad arbennig i’r plant bach. Roedd y plant 
wedi mwynhau blasu’r ysgytlaeth ffres yn yr haul! 
Diolch yn fawr i Sally a’r teulu am y croeso cynnes 

Mae un o’n ffrindiau bach wedi gadael y Cylch 
Meithrin ac yn barod am yr Ysgol fawr! Hwyl fawr i 
Ester a phob lwc i ti yn Ysgol Griffith Jones ar ôl y Pasg, 
mwynha!
Enillwyr Clwb 200 mis Mawrth: 1af: Rhif 114 - C&A 
John, 2il: Rhif 23 - P Holding, 3ydd: Rhif 39 - S Allen a 
llongyfarchiadau mawr i chi gyd. Diolch yn fawr i bawb 
am eich cefnogaeth.

Clwb 100 Canolfan a Gerddi Hywel Dda
1af: Cwmni 'Printed Chocolates', 2il: Cwmni 'Printed 
Chocolates', 3ydd: Gabriela Poore, 4ydd: Iwan 
Griffiths.

llanboidy
Llongyfarchiadau
Llongyfarchiadau 
mawr i Llew Murray 
a Gruff John a’r tîm 
dan 7 oed Ysgolion 
Sir Gaerfyrddin – yr 
enillwyr yng 
nghystadleuaeth 
Cwpan Pasg yn 
Academi Pêl-droed 
Macclesfield. 

Llongyfarchiadau 
i Lowri Heseltine, 
Commercial ar 
orffen marathon 
Paris mewn 3 awr 
47 munud.  
Cododd dros 
£2,000 i elusen 
Prostad Cymru.

Chwaeroliaeth
Teithiodd yr aelodau i’r Roadhouse ar Ebrill 15fed 
ar gyfer eu cinio blynyddol.  Croesawodd y llywydd, 
Wenfys Rees bawb at y bwrdd a diolchodd i’r aelodau 
am eu cefnogaeth yn ystod y tymor.  Cafwyd prynhawn 
bendigedig a diolchodd yr aelodau i Wenfys a Delyth 
am baratoi rhaglen a threfnu’r cinio i gloi’r tymor.
Sefydliad Y Merched
Yng nghyfarfod mis Ebrill, rhoddwyd cyflwyniad 
diddorol gan Julie Sweet ar y llwybrau cerdded 
cyhoeddus niferus sydd yn ardal Llanboidy.  
Gwahoddodd yr aelodau i ymuno â’r grŵp 

Rhydyceisiaid
Pulpud 
Hyfryd oedd cael gwasnaeth y Parchedig Huw George 
yn oedfa’r Cymun ar Sul Ebrill 19eg a diolch iddo. 
 
Pleser oedd cael cwmni Janet ac Ernest Jones yn yr 
oedfa. (Janet Pistyllgwyn gynt)

cerdded mae’n rhedeg.  Enillydd y raffl oedd Sue Jones 
a Valerie enillodd y gystadleuaeth am y limrig orau.  
Bu’r aelodau’n cystadlu yn Neuadd Llanddarog mewn 
digwyddiad a elwir yn ‘flowers/frolics/fairness’.  
Llongyfarchiadau i Nia Davies ar ennill Cwpan 
Brycheiniog am osod blodau a bydd yn cynrychioli Sir 
Gaerfyrddin yn y Sioe Frenhinol.  Gorffennodd y clwb 
yn 3ydd yng nghystadleuaeth y Rosebowl ac enillodd 
Jayne 1af am corsage garddwrn gyda Susan Evans yn 
cael clod uchel yn y gystadleuaeth tynnu lluniau.

Cydymdeimlwn
Cydymdeimlwn â Gwynlais a Dorian Phillips a’r teulu 
wedi iddynt golli eu brawd Iori yn ddiweddar.
Diolch
Dymuna Ronnie a Mair Morgan, 3 Piccadilly Square, 
Llanboidy ddiolch i’r teulu, cymdogion a ffrindiau am y 
galwadau ffôn, cardiau, blodau a geiriau o 
gydymdeimlad a dderbyniwyd ar ôl colli brawd a 
brawd-yng-nghyfraith, sef Leslie Morgan yn ddiweddar.

gellywen
Trist iawn cofnodi marwolaeth sydyn Rhydian Prout 
gynt o Frynteg, Gellywen ar Ebrill 22 ain ag yntau ond 
yn 59 mlwydd oed. ‘Roedd yn fab i’r 
diweddar Cyril a Megan ac yn frawd hoffus i Roy a 
Rona. Cydymdeimlwn yn fawr gyda Roy, Rona a’ r 
teulu lluosog sydd ganddynt mewn llawer o blwyfi’r 
ardal.

cwm Miles
Diolch i Donna George am ei gwasanaeth ym mis Ebrill.
Mai 17eg - 2 o’r gloch Cymun Parchedig Euros Jones 
Evans.
Mehefin14eg - 2 o’r gloch Cymun Arwel Evans
Croeso cynnes i bawb.

Dymuniadau gorau i un o ffyddloniaid mwyaf Cwm 
Miles, sef Betty Evans, Brynhyfryd, Llandysilio sydd 
wedi dathlu ei phen-blwydd yn 80 oed yn gynharach 
yn y mis. Mae Betty ac Einir yn cefnogi ein 
gwasanaethau yn rheolaidd ac mae Betty wastad yn 
barod i chwarae’r organ pan bydd angen. Iechyd da i ti 
Betty i’r dyfodol a diolch.

pwlltrap
Bethlehem Newydd
Cafwyd oedfaon dan ofal yr aelodau yn ystod y mis 
a gwasanaethwyd ar Ebrill 26ain gan y Parch. Euros 
Jones Evans. Y Parch. Robin Samuel fu’n gwasanaethu 
ar Fai 3ydd a chafwyd oedfa hyfryd yn ei gwmni.
Cynhaliwyd Sioe Ffasiynau lwyddiannus ym 
Methlehem Newydd ar Ebrill 17eg. Lan Lofft a Duet o 
Lanbedr Pont Steffan oedd â’r dillad a diolch i’r 
modelau lleol am fodloni i fodelu’r dillad. Roedd 
cynulleidfa luosog yno a chafwyd noson ddifyr iawn yn 
gweld y dillad a mwynhau lluniaeth ysgafn.

Tir y Bont
Llanglydwen
Hendy Gwyn ar Daf

PLYMIWR
Gosod ystafelloedd ymolchi

Penderfynwyd rhoi elw’r noson at Apêl Llywydd 
Cenedlaethol Merched y Wawr, Bethan Picton-Davies 
tuag at Ymchwil Canser Cymru. Croesawyd pawb gan 
lywydd Cangen San Clêr o Ferched y Wawr, Eileen. Yn 
ystod yr egwyl cafwyd araith ddiddorol gan Bethan 
Picton-Davies, a oedd hefyd yn modelu, yn sôn am ei 
gwaith fel llywydd, am fwrlwm Eisteddfod y Garreg Las 
ac am  ddewis Ymchwil Canser Cymru fel apêl yn ystod 
ei llywyddiaeth. Gwnaed y diolchiadau gan Beti-Wyn.
Codwyd £1550 tuag at yr Apêl a chyflwynwyd Bethan 
â’r siec yng Nghinio Llywydd Merched y Wawr yng 
Nghrug Las. Diolch i bawb a fu’n cynorthwyo i wneud y 
noson yn gymaint o lwyddiant ac yn arbennig i Marian 
am gael y syniad a threfnu a chyd-lynu’r cyfan.

Tŷ Croeso
Daeth Lucie King o Age Cymru i siarad â mynychwyr 
Croeso Cynnes a rhannu gwybodaeth gwerthfawr.
Diolch i bawb a gyfrannodd at Apêl Pasg Tŷ Croeso. 
Derbyniwyd dros 100 o wyau Pasg ac fe’u rhannwyd 
rhwng y plant yn Lloches y menywod, y plant mewn 
gofal yn y gymuned a Chartrefi Gofal Brookfield House 
a Fronhaul.

Diolch
Hoffai Brian Davies, Parc Llwyncelyn, ddiolch i bawb 
a fu’n ei helpu i ddathlu ei ben-blwydd yn 90 oed ym 
mis Mawrth, yn deulu a ffrindiau. Yn lle anrhegion 
derbyniodd gyfraniadau tuag at Parkinsons UK Cymru a 
braf oedd medru danfon £1,280 at yr elusen arbennig 
honno.

Cyfrifydd Technegol 
 

GWASANAETH 
CADW CYFRIFON

Fferm Blaenwaun, Hebron
Ffôn: 01994 419005

Symudol: 07854 212799
 

Yn drwyddedig gan 
Association of Accounting Technicians 

 

 

 

Salon Harddwch a Chyflenwol 
Crymych 

Triniaeth o safon mewn  
awyrgylch gartrefol gan Nia 

 Delwedd 
07814 543634 

Menter Sir Gâr
Mae Menter Gorllewin Sir Gâr wrthi’n trefnu bore 
hwyl yn ystod hanner tymor mis Mai ym Mhwll Trap.  
Byddwn yn cynnal y digwyddiad yng Nghapel 
Bethlehem Newydd ar ddydd Mercher, Mai 27ain o 10 
o’r gloch tan 12.  Byddwn yn codi £2 y pen i blant dros 
6 mis oed a byddwn yn cynnig amrywiaeth helaeth o 
grefft a chwarae anniben. I gofrestru’ch plentyn neu i 
ddysgu mwy am waith y Fenter, cysylltwch â Gwyneth 
ar gwyneth@mgsg.cymru.

sanclêr
Trist oedd clywed am farwolaeth Eric Davies, 
Tynewydd ar Ebrill 8fed yn 93 mlwydd oed. Roedd yn 
cael ei adnabod fel person hynaws a charedig a 
dreuliodd ei oes yn ffermio yn yr ardal. 
Cydymdeimlwn â’i blant David, Lynne ac Anne ar eu 
colled.
Gyda thristwch y clywyd, hefyd, am farwolaeth Peter 
Jones, Lôn Hafren yn 84 mlwydd oed. Cafodd ei 
adnabod fel ‘Peter y Post’ am iddo weithio fel 
postman yn yr ardal dros flynyddoedd lawer. 
Cydymdeimlwn â’r teulu oll ar eu colled.

Llongyfarchiadau mawr i Elfan Dan Griffiths a fu’n 
cymryd rhan yng Nghwpan Criced y Byd 70au. Dyma a 
ddywed am y daith : 
“Ym mis Chwefror-Mawrth eleni, teithiais i 
Christchurch, Seland Newydd, i gymryd rhan yng 
Nghwpan Criced y Byd y 70au. Gan fod Cymru'r 70au 
wedi tynnu'n ôl, cefais fy ngwahodd i ymuno â charfan 
Gweddill y Byd i gymryd rhan yn y twrnamaint. Roedd y 
tîm yn cynnwys chwaraewyr o Gymru (3), yr Alban (3), 
Guyana (1), St Helena (1), De Affrica (1), Pacistan (3), 
Kenya (1), Uganda (1), Iwerddon (1) a Zimbabwe (1). 
Chwaraeodd y tîm 7 gêm, enillon ni 2 yn erbyn India 
a Sri Lanka, gan orffen yn 6ed yn y tabl allan o 8 tîm. 
Roeddwn i'n gapten ar y tîm yn erbyn Seland Newydd a 
chollais gyda 2 bêl i fynd, wedi blino'n lân, ar ôl sgorio 
54 mewn gêm o 164 am y 4ydd wiced. Enillais wobr 
batio RoW - taith wych. Rydw i nawr yn edrych ymlaen 
at fod yn rhan o garfan 70au Cymru ar gyfer y tymor 
nesaf.”

Llongyfarchiadau i Dorman a Morfydd Davies, 
Glasfryn Park a oedd yn dathlu eu Priodas Ddiemwnt 
ar Fai 10fed.

RUSSELL THOMAS
GWASANAETH HURIO JCB

PEIRIANT CLODDIO 360°
TRACTOR A THREILAR

Copper Beech, Efailwen,
Clunderwen

Ffôn:        01994 419529
Symudol: 07971 558514

07970 420322

meidrim
Henoed 
Croesawodd Meirion Morris ein siaradwraig wadd 
sef Lilwen McAllister o Gwm Gwaun. Daeth i siarad 
â ni am ei gwaith fel perchennog gwely a brecwast. 
Mae wedi bod yn gwneud hyn ers 53 o flynyddoedd. 
Clywsom ganddi am yr hwyl a’r troeon trwstan daeth 
ar eu traws yn ystod ei gwaith. Hefyd bu’n dweud, yn 
ei ffordd unigryw ei hun am yr holl wobrau a gafodd. 
Cawsom brynhawn yn llawn hwyl, sbort a sbri gyda 
phawb yn chwerthin ac wrth eu boddau. Diolchwyd 
iddi gan Meirion Morris. Bydd y cyfarfod nesa ar 
Fehefin 2il pan fydd Meryl James yn dangos i ni sut 
mae gosod blodau. Wrth y te - Doreen, Violet, 
Glenda a Steph. Yn rhoi raffl- Sheila, John, Ann a 
Doreen.

EFAILWEN

cwmfelin mynach
Ramoth
Bu’n rhaid gohirio’r oedfa gymun oedd i fod ar Sul, 
Mai 3ydd oherwydd salwch y pregethwr gwadd sef 
Mr Lyndon Lloyd. Dymunwn wellhad llwyr a buan 
iddo.
Cydymdeimlo
Cydymdeimlwn â Gwynlais a Mary Phillips, Merlais 
a’r teulu, ar farwolaeth brawd Gwynlais, sef Iori 
Phillips o Bwll Trap.
….hefyd â  Susan Davies a Wyn Evans ar farwolaeth 
eu cefnder, sef Rhydian Prout o Bontypridd (Gelliwen 
gynt).
….hefyd â John Phillips ar farwolaeth perthynas ym 
Maenclochog.
Diolch
Dymuna Nansi Evans, Cartref Gofal Gwernllwyn, 
Cross Hands (Penybont gynt) ddiolch i bawb am 
y cardiau a’r dymuniadau da a dderbyniodd ar 
achlysur ei phenblwydd yn 101 oed ar Ebrill 25ain.
Trefn oedfaon mis Mehefin
7fed: Oedfa Gymun dan ofal y Parch. Alwyn Daniels 
- 2.00
14eg: Oedfa dan ofal y Parch. Huw George - 10.30

Penblwydd hapus i Lloyd Hart (ŵyr i Iori a Ceri Saer, 
Blaenffynnon) fydd yn 15 ar y 21ain o Fai. Hefyd i Mari 
Saer Hart fydd yn 7 ar y 11fed o Fehefin. Cariad oddi 
wrth y teulu yn lleol, Pen y Bont ar Ogwr a 
Warrington. 

Canol Ebrill cafwyd prynhawn hyfryd yn Eglwys 
Llanglydwen yn gwrando ar Yvonne Evans yn darllen 
detholiad o ddyddiaduron Mrs Protheroe, Dolwilym 
o'r flwyddyn 1818. Diddorol oedd gwrando ar pwy 
fydde'n mynd a dod o Loegr a'r cyfandir i ymweld â'r 
teulu. Hefyd cawsom ein diddori gan ferched o’r ardal, 
sef “Only Merched Allowed” - Gweni Edwards, Begw 
Fussell, Mabli John yng nghwmni ei thad Rhodri, a 
hefyd Myron Lloyd oedd yn wreiddiol o Glunderwen 
ond bellach yn byw yn Rhuthun, a ganodd ganeuon 
gwerin drwy esbonio’u hystyr i’r rhai oedd ddim yn 
deall iaith y nefoedd! Aeth elw’r prynhawn tuag at 
Gronfa Eisteddfod y Garreg Las.
Yn cyflwyno roedd y Parch. Ganon Richard Davies, 
cyflwynwyd gweddi agoriadol gan y Parch Carol Court 
a chafwyd diolchiadau gan Mrs Jane Legg.

Cyngerdd Blynyddol Yr Hoelion Wyth - Cangen Beca
Ar Ebrill 24ain, cynhaliwyd cyngerdd blynyddol 
Cymdeithas yr Hoelion Wyth yng Nghaffi Beca, 
Efailwen. Croesawyd pawb gan un o aelodau cangen  
Beca sef Eurfyl Lewis i’r caffi ar ei newydd wedd a 
chyflwynodd y llywydd Cenedlaethol, John Jones o 
gangen Cors Caron a oedd yng ngofal y noson. 
Cyflwynodd John y gwesteion sef  Merched Soar o 
ardal Tregaron gan olrhain ychydig o’u hanes - yn 
wreiddiol eu bwriad oedd cystadlu unwaith yn unig i 

CYFANWERTHWYR 
FFACTORAU CERBYD

DAVID HARRIES
& Co

Westgate, West Street,
Hendygwyn ar Daf

Ffôn: 01994 241100
Batteries, Belts, Bearings, Compressors,
Clutches, Filters, Hydraulics, Oil, Paint.

DH DH

gefnogi Eisteddfod flynyddol Tregaron, ond roeddent 
wedi mwynhau’r profiad gymaint fel y penderfynwyd  
parhau ac mae pawb mor falch o hynny, gan eu bod 
bellach yn diddanu gwahanol sefydliadau ledled
Ceredigion a thu hwnt. Yn ogystal maent wedi profi 
llwyddiant yn yr Eisteddfod Genedlaethol a’r ŵyl Ban 
Geltaidd yn ddiweddar.
Cafwyd cyngerdd o’r radd flaenaf, ac mae ambell i 
eitem gerddorol fel ‘Strydoedd Aberstalwm’ a ‘Taflu’r 
dis’ yn ogystal â’r sgetsys doniol yn mynnu aros yn y 
cof.
Yn ystod yr egwyl gwahoddodd John, Calfin Griffiths o 
gangen Sion Cwilt ymlaen i gyflwyno Llywydd y noson, 
sef Mrs Wendy Jenkins o Aberaeron. Wendy yw 
Llysgennad rhanbarthol Aren Cymru.
Bob blwyddyn mae’r Hoelion Wyth yn cynnal eu 
cyngerdd gyda’r bwriad o gyflwyno rhan helaeth o’r 
elw tuag at achos da. Yn y gorffennol mae 
mudiadau megis Prostad Cymru, Tir Dewi, Bad Achub 
Cei Newydd, Ysgol Gymraeg Trefelin, Yr Ariannin, 
Cylchoedd Meithrin ac eraill wedi elwa o’u haelioni.
Eleni Aren Cymru oedd yn derbyn yr arian a chafodd 
mab Wendy, Gethin aren ei fam yn dilyn ei salwch. 
Mae Gethin yn chwarae rygbi i Glwb Aberaeron, ac 
yn dilyn y driniaeth, roedd e nôl ar y maes ymhen 3 
mis yn helpu ei dîm i gipio’r bencampwriaeth ac ennill 
dyrchafiad.
Cafwyd araith wych gan Wendy a rhodd hynod o hael 
tuag at yr achos. Hefyd yn ystod ei chyflwyniad 
dangoswyd llun iddi a oedd wedi ennill llun y flwyddyn 
a’i arddangos ym mhencadlys rygbi Lloegr yn 
Twickenham. Eiddo Gerallt Davies, Pantswllt yw’r llun 
ac mae’n cael lle parchus yn ei gartref. Beth yw’r llun? 
- llun o Gethin yn synfyfyrio adeg egwyl pan oedd yr 
hyfforddwr yn rhoi cyfarwyddiadau. Beth oedd ar ei 
feddwl tybed? Yn amlwg nid oedd yn canolbwyntio 
ar neges yr hyfforddwr, a dyma oedd y llun buddugol. 
Diolch i Gerallt am ei fenthyg am y noson.
Hefyd yn ystod yr egwyl tynnwyd y raffl fawr. Diolch 
arbennig i Calfin am yr holl drefniadau ac i’r holl 
noddwyr am eu gwobrau hael. Tynnwyd raffl y 
noson hefyd, a diolch i Eurfyl am y trefniadau ac am 
gasglu’r gwobrau.
Barn unfrydol y dyrfa luosog ar y diwedd  oedd bod y 
noson yng nghwmni Merched talentog Soar wedi bod 

yn un gofiadwy. Cawsom ein gwefreiddio ganddynt.
Cynigiwyd y diolchiadau gan Eurfyl Lewis a 
diolchwyd yn arbennig i Robert, perchennog Caffi 
Beca am y croeso. Ie, noson arall fythgofiadwy oedd 
hon.
Cyhoeddir y swm y byddwn yn ei chyflwyno i Aren 
Cymru yn  fuan ar ôl i’r swyddogion gyfarfod.
Bydd y cyflwyno’n digwydd yn Nhafarn Ffostrasol, a 
chyhoeddir hynny ar y dudalen hon cyn hir.

Côr Merched Soar

clunderwen
Clwb Croeso
Dyddiadau Clwb Croeso yn Neuadd Clunderwen, o 
11yb tan 1.30yp
Mai 14eg 
Mehefin 4ydd 
Mehefin 18eg
Croeso cynnes i bawb
Academi Chwaraeon
Llongyfarchiadau i Owain Davies ar dderbyn 
chwaraewr y flwyddyn yn Academi Chwaraeon 
Prifysgol Cymru Y Drindod Dewi Sant. 

Penblwydd Priodas
Penblwydd Priodas Ruddem hapus i Dewi a Laura 
Williams ar Ebrill 26ain.
Cydymdeimlo
Cydymdeimlwn â Simon Wright a’r teulu ar 
farwolaeth ei frawd Phil yn ddiweddar.
...Hefyd cydymdeimlwn gydag Enid, Michelle, Mel a 
Julie ar farwolaeth gŵr a thad annwyl iawn sef Alfred 
Rees.

llandysilio
Cydymdeimlo
Estynnwn ein cydymdeimlad dwysaf â Rob a Diane 
Phillips a’r teulu oll, o Landysilio gynt ar farwolaeth 
mam Rob sef Margaret Phillips.  Roedd Margaret yn 
arfer gweithio gyda Diane yn Siop y Pentre rai 
blynyddoedd yn ôl. 

Penblwydd hapus i Nia Davies a oedd yn 60 oed ar 
Ebrill 21ain.
... Hefyd i Lois Hodge a oedd yn dathlu ei phenblwydd 
cyntaf ar Ebrill 29ain. Mae Lois yn ferch i Catrin a Tom 
Hodge, chwaer i Mabli a wyres i Diane a Mark Jones.

Ac i Esther Roblin a fydd yn 2 flwydd oed ar 
Mehefin 7ed. Merch Daniel ac Alice Roblin a chwaer 
fawr i Martha. Mae  Esther yn wyres i Delyth a 
Michael Roblin.

Pen-blwyddi 
Penblwydd hapus i Sara a Ffion Gwyther yn 30 oed 
ar Ebrill 17eg.

Adeiladw•	 Adeiladwr
•	 Adeiladau newydd 
•	 Adnewyddiadau
•	 Llwybrau a phatios
•	 Plastero a sgimio
•	 Adnewyddu simneiau

Penblwydd Priodas
Penblwydd Priodas Ddiemwnt hapus i John a Denise 
Hill, Hewl Beag.
Graddio
Llongyfarchiadau i'r efeilliaid Holly a Ruby Young 
am raddio gyda Meistr yn Seicoleg ym Mhrifysgol 
Caerdydd ym mis Rhagfyr. Rydym yn hynod falch 
ohonyn nhw wrth iddynt ddechrau eu gyrfaoedd 
newydd. Llongyfarchiadau mawr a phob lwc oddi 
wrth deulu’r Youngs.

Gwellhad
Dymunwn wellhad buan i Edith Davies ar ôl iddi 
ddod allan o’r ysbyty lle cafodd lawdriniaeth ar ei 
chlun.
Blaenconin
Dydd Sul, Ebrill 26ain - Cawsom y pleser unwaith 
eto o groesau'r Parch. Owain Llyr Evans o Gaerdydd 
i'n plith. Un o blant Blaenconin yw Owain, yn fab i’r 
diweddar Barch. Byron Evans. Roeddem yn edrych 
ymlaen hefyd i weld Anne ond yn anffodus, 
oherwydd damwain, methodd hi â dod, ond rydym 
yn deall ei bod yn gwella erbyn hyn.
Dydd Sul, Mai 3ydd - Donna George oedd gyda 
ni. Hyfryd oedd croesawu Donna unwaith eto i 
weinyddu'r cymun yn ei ffordd unigryw.
Dymuniadau gorau i un o'n haelodau ffyddlon, Hilary 
Watkins, a fydd yn dathlu penblwydd arbennig cyn 
diwedd mis Mai, Rydym yn falch clywed hefyd ei bod 
wedi cael llawdriniaeth lwyddiannus ar ei llygad yn 
ddiweddar.
Mae'r gwaith ar do'r Tŷ Capel wedi dod i ben. Diolch 
yn fawr i bawb a oedd yn gyfrifol am hyn.

Dymuniadau gorau i’r aelodau sydd wedi bob yn 
anhwylus yn ddiweddar gan obeithio y byddant yn 
teimlo’n well yn fuan.
Diolch hefyd i bawb sydd yn gweithio i gadw’r Capel 
yn lân ac yn daclus.
Gwasanaethau Capel Pisga
Mai 24ain
9yb. Cymun - Y Parchedig Eirian Wyn Lewis
Mehefin 7fed
9yb. Cymun - Y Parchedig Eirian Wyn Lewis
Gorffennaf 5ed
9yb. Cymun - Parchedig Eirian Wyn Lewis
Gorffennaf 12fed
2 yp. - Gwasanaeth Cymun ger Cofeb Waldo 
Mynachlogddu
Gorffennaf 19eg
9yb. Cymun - Parch Eirian Wyn Lewis
Awst
Dim gwasanaethau ym Mhisga yn ystod mis Awst.
Eisteddfod y Garreg Las
Cynhelir pwyllgor Llandysilio a Chlunderwen am 7 o'r 
gloch, yng Nghapel Pisga Llandysilio ar nos Lun, 
Mehefin 8fed i ddosbarthu adroddiad y casgliad 
gwnaethpwyd ar ran yr ardal ac i drafod harddu'r 
ddau bentref erbyn Gorffennaf 25ain.
Cymdeithas Pwyllgor y Neuadd a’r Cae Chwarae
Cynhelir Cyfarfod Cyffredinol Blynyddol pwyllgor  
Cymdeithas y Neuadd a Meysydd Chwarae Llandysilio 
ar nos Lun, Mehefin 8fed yng Nghapel Pisga am 7 o'r 
gloch. Bydd trafodaeth ynglŷn â chasgliad yr ardal I'r 
Eisteddfod gyntaf a'r  cyfarfod uchod yn dilyn yn syth.

login
Calfaria
Oedfaon
Diolch o galon i Mr Hedd Ladd Lewis, Mr Tudur Dylan 
Jones a'r Parch.Wyn Morris am eu gwasanaeth yn 
ddiweddar - gwerthfawrogwn hyn yn fawr iawn.

Dyma drefn yr oedfaon ar gyfer yr wythnosau nesaf :-
Mai 31ain -       Alun Lenny Cwrdd 10.30
Mehefin 14eg - Donna George  - Cymun 1.30
                28ain - Eirian Wyn - Cwrdd 10.30

Detholiad o anrhegion
Cymraeg a Saesneg

o safon
Ffôn: 07528 945287 / 07766 418843

Ebost: llawncariad@gmail.com
Facebook: Llawn Cariad
www.llawncariad.co.uk

 

Ffôn: 01239 831537 
e.bost: suzannejonesbyb@gmail.com 

1 Prospect Place, Crymych, SA41 3QQ 

 Nwyddau glanhau ac ymolch naturiol 
 Nwyddau wedi eu pobi yn y siop. 
 Bwydydd cyflawn a chynhwysion  bob dydd. 
 Gwasanaeth archebu nwyddau a hampers  
         ar gael drwy'r flwyddyn  
 

 Bwydydd a diodydd 
o Gymru a thu hwnt. 

 Bwydydd at ddeiet 
arbennig 

 Bwydydd moethus 

Gorffennaf 12fed - Judith Morris - Cymun 10.30
                     26ain - Natalie Morgan - Cwrdd 10.30
Cymorth Cristnogol
Trosglwyddwyd swm o £150 i elusen Cymorth 
Cristnogol yn ddiweddar, er mwyn cynorthwyo hwy 
i barhau gyda'r gwaith gwych maent yn ei gyflawni 
ar draws y byd.
Cydymdeimlo
Cydymdeimlwn yn ddwys ac yn ddiffuant â Faith a 
Simon Wright a'r teulu ar farwolaeth brawd, brawd 
yng nghyfraith ac ewythr annwyl iawn sef Philip 
Wright yn ddiweddar.
Canolfan Gymdeithasol Ffynnonwen
Yn anffodus rhaid oedd gohirio’r noson gwis 
oherwydd afiechyd y trefnwyr. Byddwn yn ail drefnu 
yn y Cyfarfod Blynyddol a gynhelir ar nos Iau, Mai 
14eg am 7 o’r gloch.

Cylch Meithrin Ffynnonwen

Y plant allan 
am dro ac yn 
gwerthfawrogi 
natur.

Nawr beth 
gallwn ei wneud 
â’r planhigion 
ry’n ni wedi’u 
casglu?

Cawsom sbort ofnadwy 
yn fferm Miss Eleri yn 
bwydo’r anifeiliaid. 
Edrychwn ymlaen am 
fynd yn ôl eto.

Diwydiant yn Ein Lôn Ni
Ychydig flynyddoedd yn ôl, dechreuodd diwydiant bach 
Cymreig yn ein lôn dawel, diolch i ddwy fenyw hyfryd.   
Dwy fenyw sy'n byw yma, gyda dau fath o gynnyrch 
gwahanol a dwy wefan sy'n hysbysu eu nwyddau 
gwahanol.
Dyn ni'n byw mewn lôn gul dawel yng nghefn gwlad 
gorllewin Sir Gâr.  Mae'r lôn yn mynd lawr y cwm, dros y 
nant a lan yr ochr arall. Dim ond un ar ddeg o dai, yn 
cynnwys dwy fferm, o fewn un filltir, ac wrth gwrs dyn 
ni'n nabod ein gilydd yn dda. Heblaw am yrwyr dosbarthu 
a thraffig fferm does dim llawer o gerbydau'n defnyddio'r 
lôn.  Mae cefndir gwahanol gyda'r menywod, ond trwy 
gyd-ddigwyddiad, mae pethau yn gyffredin gyda nhw 
hefyd.  
Teiliwr a dylunydd profiadol a medrus yw Catherine. Yn 
wreiddiol, cafodd hi radd mewn dylunio a chelf 
tecstilau ym Mhrifysgol Caerwynt, ac ar ôl graddio, cafodd 
ei phrofiadau cyntaf yn gwneud gwisgoedd i'r llwyfan gan 
weithio mewn theatrau. 
Llwyddodd i gael cyfnod preswyl celf yng ngorllewin y 
Ffindir a thra yno daeth yn ymwybodol o goleg a oedd yn 
cynnig cwrs teilwriaeth diwydiannol yn y dre. Y flwyddyn 
ganlynol, mynychodd hi’r cwrs yno, er bod y cwrs drwy 
gyfrwng y Swedeg.  
Felly, gyda chymorth ffrindiau newydd dysgodd Catherine 
Swedeg yn ystod y cwrs a dwedodd hi bod dysgu’r iaith 
trwy wneud rhywbeth cyfarwydd ac ymarferol wedi’i 
wneud yn llawer haws.  Fel rhan o brofiad gwaith y cwrs, 
treuliodd hi gyfnod yn gweithio i Dŷ Opera Tallin yn 
Estonia, helpu gwneud gwisgoedd ar gyfer cynyrchiadau 
o operâu gwahanol. Gwnaeth hi hefyd weithio mewn 
‘atelier’ gwisgoedd carnifal yn Fenis. 
Ar ôl y cwrs, arhosodd Catherine yn Ewrop a symudodd hi 
ymlaen i wneud gradd meistr ym Marselona ble astudi-
odd hi ddylunio gwisgoedd ar gyfer y theatr, opera a sin-
ema, ac ar ôl gorffen y cwrs yn llwyddiannus, gweithiodd 
hi mewn adran teilwra i ddynion o fewn siop adnabyddus 
Santa Eulalia. Treuliodd hi saith mlynedd ym Marselona a 
daeth hi’n rhugl yn Sbaeneg a Chatalaneg cyn dychwelyd 
i Gaerdydd. 
Yn  ôl yng Nghaerdydd, ymhlith pethau eraill, dyluniodd 
hi wisgoedd ar gyfer actorion gydag anableddau gyda 
chwmni theatr Hijinx a Taking Flight. Cafodd hi syniad am 
brosiect i wneud cotiau allan o hen garthenni, sef prosiect
o’r enw ‘Blancot’ a cheisiodd hi am grantiau i gynnal y 

prosiect oedd yn cynnwys gweithdai gwnïo 
wythnosol yn Oasis Caerdydd; elusen sy'n cefnogi 
mewnfudwyr a cheiswyr lloches.   
Yn 2023 llwyddodd i gael grant gan y Gronfa 
Treftadaeth ar gyfer syniad arall, sef prosiect ‘Cot 
Wlân Gymreig a wneir Wrth Fesur'.  Prosiect dwy 
flynedd oedd hon yn dathlu treftadaeth gwlân Cymru 
a derfynodd gydag arddangosfa yn Amgueddfa Sain 
Ffagan o grysau, cotiau a siacedi wedi’u teilwra o 
ddefnydd Cymreig wedi’i wehyddu. Fe wnaeth y 
grant barhau i ariannu’r gweithdai gwnïo wythnosol 
yn Oasis gyda chyfranogwyr yn gwneud eitemau llai 
allan o doriadau gwastraff defnydd y prosiect.  Mae 
Catherine yn angerddol am deilwra traddodiadol ac 
am gefnogi'r diwydiant gwlân Cymreig.
Pum mlynedd yn ôl prynodd hi dŷ yn ein lôn ni, a 
symudodd yma. Mae hanes ei theulu yn yr ardal; 
cafodd mam Catherine ei magu ar fferm ddefaid ym 
Mhentregalar, ac felly mae hi'n teimlo'n gartrefol 
iawn yma. Cafodd gweithdy ecogyfeillgar ei adeiladu 
ar bwys ei thŷ ble mae hi'n defnyddio hen 
garthennau a defnydd gwlân Cymreig wedi'i 
wehyddu i deilwra cotiau, siacedi a chrysau a wnaed 
wrth fesur. Dych chi'n gallu gweld enghreifftiau ar ei 
gwefan: https://www.teilwrbach.com/ ac ar 
Instagram @teilwr_bach   

Catherine yn ei gweithdy.

Mae hi wedi elwa hefyd o grant ‘Arfor’ Cyngor Sir Gâr 
sydd wedi ei galluogi i greu swydd Gymreig, a dyna sut 
mae ei chymdoges Xanthe nawr yn gweithio iddi yn 
rhan amser.
Mae Catherine hefyd yn aelod balch o gôr lleol, 
Corlan ac yn chwarae’r soddgrwth gydag ensemble Teifi 
Strings. Mae hi newydd ddechrau maethu baban bach, 
gyda’r gobaith o’i fabwysiadu erbyn diwedd y flwyddyn 
ac mae hi'n edrych yn hapus iawn. 
Dim ond dau gan llath o dŷ a gweithdy Catherine mae 
Xanthe yn byw a gweithio.  Symudodd hi gyda'i gŵr 
Gareth i'r hen ysgol yma bron ugain mlynedd yn ôl.   
Daeth hi fan hyn o Nottingham ble roedd hi'n 
astudio dylunio theatr. Roedd hi'n gweithio fel 
dylunydd theatrau ar ei liwt ei hun am sbel yn Lloegr 
cyn iddi hi symud i Gymru. 
Pan roedd Xanthe yn ddisgybl yn yr ysgol, cafodd 
gwis ei roi i'w dosbarth i awgrymu gyrfaoedd posib i'r 
dyfodol.   Chwarddodd Xanthe am yr awgrym i fod yn 
ddylunydd esgidiau ond a oedd yr awgrym yn 
dyngedfennol neu'n ddylanwadol?
Ar ôl i Xanthe symud yma, defnyddiodd hi ei sgiliau fel 
dylunydd i gynllunio a gwneud esgidiau  croen dafad 
mewn siop mewn tref gyfagos. Roedd y gwaith yn 
bleserus iddi hi ac roedd y cwsmeriaid yn hoffi ei 
hesgidiau. 
Yn ogystal â gwneud sgidiau, gweithiodd hi a'i gŵr i 
drawsnewid yr hen ysgol ble maen nhw byw.  Roedd 
rhaid iddyn nhw ymdopi mewn adeilad bach yn yr ardd 
am sbel, ond yn y diwedd cafon nhw gartref sy wedi 
ymddangos yn y cylchgrawn 'Country Living' ac ym 
mhapur newydd yr 'Observer' hefyd.
Mae hi’n cadw ychydig o ddefaid rhywogaeth prin sy’n 
cynhyrchu cnuoedd a chig. 

Xanthe y Fugeilwraig.

“Gwasanaethu ein cymuned ers 30 mlynedd”

Partiau, Gwasanaeth 
Tractorau Newydd ac Ail-law
Ffôn: 01994 240349 / 240770

Roedd Xanthe wrth ei bodd i ddysgu Cymraeg mewn 
cwrs i oedolion hefyd, er gwaetha Covid a rhyngrwyd 
gwael, ac aeth ei phlant i Ysgol y Preseli i ddysgu drwy 
gyfrwng y Gymraeg. Mae hi'n ymarfer siarad Cymraeg 
â Catherine.
Yn y diwedd, ar ôl i'r siop yn Arberth gau, 
penderfynodd hi sefydlu busnes ar ei phen ei hunan,  
busnes sydd wedi dod yn llwyddiannus gyda gwefan:  
https://xantheanna.uk/.  
Mae  defnyddio deunyddiau mor gynaliadwy ac 
ecolegol â phosib yn rywbeth pwysig i Xanthe. Mae 
hi'n dewis deunyddiau organig neu wedi'u hailgylchu 
i leihau effaith  ar yr amgylchedd, a deunyddiau o 
ansawdd uchel i wneud yn sicr bod yr esgidiau'n para.  
Gall cwsmeriaid ddewis lliw yr esgidiau, y dyluniad 
ar y sodlau a pha mor drwchus yw'r gwadnau.  Felly 
bydd pob esgid yn unigryw i'r cwsmer.   Mae'n hawdd 
amnewidio'r mewnwadnau (sydd ar gael gan Xanthe).  
Mae Xanthe yn falch o wneud ei hesgidiau i'r safon 
uchaf ac mor wydn â phosib.
Mae hi'n gwerthu esgidiau dros y byd, ond nid i Ewrop 
ar hyn o bryd oherwydd Brexit. Gall cwsmeriaid sydd 
ddim yn byw yn lleol anfon amlinelliad o'u traed a 
mesuriadau eraill. Fel arfer mae'n gyfnod prysur iddi 
hi cyn y Nadolig.

Enghreifftiau o sgidiau a sliperi Xanthe.

Does dim syndod bod dwy gymdoges sy'n gwnïo yn 
mwynhau cwmni ei gilydd, ac ar hyn o bryd  treuliodd 
Xanthe tipyn bach o amser yng ngweithdy Catherine 
er mwyn dysgu sut i wneud siaced iddi hi drwy 
gyfrwng y Gymraeg. 
Yn y pen draw, does dim dwywaith amdani, halen 
y ddaear yw'r ddwy. Maen nhw'n gyfeillgar ac yn 
gymwynasgar i bawb. Dyn ni'n lwcus iawn i gael dwy 
gymdoges fel nhw. Pob lwc iddyn nhw yn y dyfodol.
                                                                      (Fred Green)

rhydwilym
Capel Rhydwilym
Ar ddiwrnod braf ganol mis Ebrill ymwelodd Kathy 
a Darrell Walter o UDA â Chapel Rhydwilym, i hel 
achau'r teulu a chael hanes y capel.  Fe'u croesawyd 
gan Russell, Verina, Beryl a Mon, a rhoes Russell 
gyfoeth o hanes diddorol iddynt. Roeddent wrth eu 
boddau ac yn ddiolchgar iawn am y cyfle i edrych 
o amgylch y safle a thynnu lluniau. 

Hoffai aelodau'r capel ddiolch i Mr Paul Lewis o 
Hendygwyn ar Dâf am atgyweirio carreg fedd E Llwyd 
Williams, ei wraig Eluned, a'u merch, Nest. Dyma lun 
o'r garreg wedi ei hatgyweirio.

trelech

Llongyfarchiadau gwresog i Dennis a Gina Lewis ar 
ddathlu 65 mlynedd o briodas yn ddiweddar. Da 
clywed hefyd bod Dennis yn gwella ar ôl llawdriniaeth.
Llongyfarchiadau i Mary a Hugh Watchman ar ddathlu 
eu Priodas Ruddem yn ddiweddar.

Pob dymuniad da i Verina sy'n gwella ar ôl 
llawdriniaeth i'w llygad.

Dyma fanylion oedfaon gweddill mis Mai a mis 
Mehefin: 
Mai 31ain: Oedfa am 2 o'r gloch dan ofal Alun Lenny
Mehefin 14eg: Oedfa gymun am 10.30 dan ofal 
Donna George
Mehefin 28ain: Oedfa am 2 o'r gloch dan ofal y 
Parchedig Eirian Wyn.

Ein cydymdeimlad dwysaf  â Carol a David Greves 
a'r teulu, Pentrecagal ar farwolaeth mam Carol sef 
Eirwen Maureen Bevan, Maenclochog. Cynhaliwyd yr 
angladd ar ddydd Iau, Ebrill 23ain yn Amlosgfa Parc 
Gwyn Arberth. Diolch i Carol am ei gofal arbennig 
ohoni yn ystod ei hafiechyd. 

Cynhaliwyd noson arbennig iawn yn Ysgol Griffith 
Jones, Sanclêr ar Fai 1af dan nawdd pwyllgor apêl 
Trelech, Meidrim, Alma, Penybont a Gellywen. Roedd 
yr ardaloedd wedi cael targed o £7500 i godi arian  
tuag at Eisteddfod y Garreg Las. Gyda dyfalbarhad, 
brwdfrydedd nifer o bobl leol a digwyddiadau
cymdeithasol llwyddwyd i gyrraedd ac i groesi’r 
targed. Croesawyd pawb ynghyd gan y cadeirydd, 
Indeg Jameson a chafwyd cyflwyniad ar hanes yr 
Eisteddfod gan Elen Jones, arddangosfeydd Twmpath 
gan Ddawnswyr Talog a chyfle i bawb fwynhau sesiwn 
o Dwmpath Dawns wedi hynny. Daeth y noson i ben 
wrth i Gôr Aelwyd Hafodwenog gyflwyno eiteme 
cerddorol. Bu Aled Jones yn gweithredu fel arwerthwr 
drwy werthu nifer o eiteme ac yn ystod y nos
cyflwynwyd y siecie canlynol i’r swyddogion:- Eleri 
Rees, siec o £500 ar ran Oil 4 Wales i Elen Jones; 
Steffan Richards, siec o £1,118.25 ar ran Clwb 
Ffermwyr Ifanc Penybont i Emyr Williams; Eirian Rees, 
siec o £200 ar ran Dawnswyr Talog i Indeg Jameson. 
Gwnaeth y trysorydd, Emyr Williams gyhoeddi gyda 
balchder bod y pwyllgor wedi codi fwy na’i nod 
ariannol a diolchodd i bawb am eu cefnogaeth. 
Gwnaeth Eurfyl longyfarch y pwyllgor diwyd gan 
ddiolch iddynt am eu bwrlwm a’u brwdfrydedd 
heintus. Mae cynnal gweithgareddau codi arian yn 
tynnu cymunedau at ei gilydd gan obeithio bydd hyn 
yn parhau ar ôl i’r Eisteddfod fynd heibio.

Diolch i bawb wnaeth gefnogi’r digwyddiadau ac am 
haelioni’r busnesau a’r mudiadau canlynol- Canolfan 
yr Alma, CFfI Penybont, Dawnswyr Talog, Oil4Wales, 
Melys, Dorian Griffiths- Cowindale, Eagle Signs, 
Malcolm Herbert, Cardi Bach, Clwb Cinio Emlyn, Cyngor 
Bro Trelech, Capel Ainon Gelliwen, Henoed Meidrim a 
Merched y Wawr Alma.
Diolch i bawb am eu cefnogaeth.

Cafwyd diwrnod llwyddiannus hefyd ar Ebrill 25ain pan 
gynhaliwyd sioe grefftau i'r gymuned yn y Ganolfan 
Gymdeithasol er budd y cae chwarae. Y noson honno 
cynhaliwyd cwis yn Nhafarn Beca. Diolch i bawb 
wnaeth gefnogi.

Pawb fu’n cymryd rhan.

 Eirian Rees yn cyflwyno 
siec o £200 i Indeg 

Jameson ar ran 
Dawnswyr Talog.

Steffan Richards yn 
cyflwyno siec o £1118.25 

i Emyr Williams ar ran 
CFfI Penybont.

Eleri Rees yn cyflwyno 
siec o £500 i Elen Jones ar 
ran Oil4Wales.

Eisteddfod Y Garreg Las
Gyda 75 diwrnod i fynd, mae dalgylch Eisteddfod 
y Garreg Las yn prysuro mwy nag erioed.  Mae 
gweithgareddau’n dal i gael eu cynnal ar hyd a lled yr 
ardal er mwyn codi arian ac ymwybyddiaeth, ac mae 
coffrau’r Gronfa Leol yn chwyddo’n ddyddiol ar hyn o 
bryd.
Mae Gorsedd Cymru wedi cyhoeddi enwau’r rheini 
fydd yn cael eu hanrhydeddu yn ystod yr wythnos, 
a braf yw gweld cynifer o drigolion lleol ar y rhestr. 
Mae ambell wyneb sy’n gyfarwydd yn genedlaethol, 
gyda nifer fawr o’r unigolion yn gweithio’n dawel yn 
y gymuned, yn cefnogi gweithgareddau Cymraeg a 
diwylliannol ein bröydd. Y rhain yw asgwrn cefn ein 
cymunedau, a mawr yw ein diolch iddyn nhw.
Cynhelir y seremonïau urddo fore Llun a Gwener, Awst 
3ydd a 7fed ar Faes yr Eisteddfod, ac mae manylion 
pawb sy’n cael eu hanrhydeddu ar wefan yr 
Eisteddfod.
Mae dyddiad cau'r cystadlu wedi pasio erbyn hyn, ac 
mae’r gefnogaeth yn lleol wedi bod yn gwbl 
ardderchog. Mae tipyn o grafu pen ymysg y trefnwyr 
ar hyn o bryd wrth iddyn nhw drafod sut yn y byd 
bydd modd sicrhau bod popeth yn ffitio’n daclus o 
fewn un wythnos yn unig. Fel gyda phob agwedd arall 
o drefnu’r Eisteddfod eleni, mae ardal y Garreg Las 
wedi bod yn anhygoel o gefnogol.
Bydd y porth gwirfoddoli’n agor ar ddydd Llun, Mai 
18fed, felly os oes gennych chi ychydig oriau i’w 
sbario unrhyw bryd yn ystod yr wythnos, ac eisiau 
bod yn rhan o’r tîm, ewch draw i wefan yr Eisteddfod i 
gwblhau’r ffurflen.  Mae tocyn am ddim am y
diwrnod cyfan i bawb sy’n gwirfoddoli, ac os ydych 
chi’n gweithio dwy shifft ar ôl ei gilydd, fe gewch chi 
bryd o fwyd am ddim hefyd. 
Mae elfennau o’r rhaglen artistig gyffrous wedi’u 
cyhoeddi’n barod. Mae tocynnau ar gyfer sioe Sefyll ar 
y Sgwâr, eisoes wedi gwerthu allan am ddwy noson, ac 
ychydig iawn o docynnau sydd ar ôl ar gyfer y Gymanfa 
Ganu nos Sul erbyn hyn hefyd.  
Bydd miloedd o gefnogwyr yn heidio i Lantwd nos 
Sadwrn, Awst 1af ar gyfer gig lawn Gymraeg gyntaf 
y Super Furry Animals ers degawdau, ac mae ffefryn 
mawr o’r 2010au, Y Bandana, wedi ail-ffurfio ar gyfer 
gig arbennig iawn ar Lwyfan y Maes nos Wener. 
Bydd llawer iawn mwy o’r arlwy’n cael ei gyhoeddi’n 

rheolaidd dros yr wythnosau nesaf, gyda phopeth 
ar-lein o Mehefin 14eg ymlaen, a’r rhaglen swyddogol 
ar gael i’w brynu o ddechrau Gorffennaf.
Wrth gwrs, mae eleni’n flwyddyn arbennig i’r 
Eisteddfod gyda’r dathliadau 850 yn cael eu cynnal yn 
ystod mis Mehefin - ac yn parhau ar y Maes ym mis 
Awst hefyd wrth gwrs. Bydd Carreg Filltir Las: Taith yr 
Arglwydd Rhys yn cychwyn yn Nhyddewi nos Wener, 
Mehefin 19eg, gyda dadorchuddio Cadair a Choron 
Eisteddfod y Garreg Las, cyn i byped enfawr o’r 
Arglwydd Rhys a’i gi ffyddlon, Teifi ymweld â 
chymunedau ar hyd y fro, cyn cyrraedd Castell Aberteifi 
am ddathliad mawr ddydd Sadwrn, Mehefin 27ain.  
Bydd llawer mwy o sôn am hyn yn y rhifyn nesaf, felly 
cadwch lygad am y manylion i gyd.

PENBLWYDD HAPUS

Penblwydd hapus i Steffan Leeke o’r Bontfaen sy’n 
dathlu ei benblwydd yn 5 oed ar Fai 24ain. Cariad 
oddi wrth Dadcu a Nain, Anti Iona ac Wncwl Ceri.

ysgol hafodwenog
Taith Breswyl
Dechreuwyd tymor yr Haf yn llawn bwrlwm gyda 
Dosbarth Cae Glas (Blynyddoedd 3, 4, 5 a 6) yn gadael 
am wyliau ychwanegol, sef trip preswyl i Wersyll yr 
Urdd Llangrannog. Cafwyd tridiau llawn hwyl gyda’r 
disgyblion yn mwynhau amryw weithgareddau megis 
go-cartio, marchogaeth, dringo, rhaffau uchel, 
saethyddiaeth (i enwi ond rhai) ger y lli. Diolch i staff y 
gwersyll am eu gofal a’u harweiniad ac i staff yr ysgol 
a fu’n aros yn y Gwersyll gyda’r disgyblion. 

Eisteddfota
Bu’r disgyblion yn brysur iawn y tymor diwethaf yn 
cystadlu mewn rhagbrofion, Eisteddfodau Cylch a Sir 
yr Urdd. Llongyfarchiadau i’r canlynol yn yr 
Eisteddfodau Sir eleni a gynhaliwyd yn Ysgol Bro 
Myrddin. Diolch i’r holl hyfforddwyr sydd wedi rhoi 
o’u gwirfodd eleni eto i ddysgu a hyfforddi gan roi 
cyfleoedd arbennig i’r disgyblion fedru perfformio. 

Cyntaf (Ymlaen i Ynys Môn)
•	 Iwan – Stepio Unigol
•	 Parti Unsain
•	 Grŵp Stepio Bl 6 ac iau
•	 Dawns Werin Bl 6 ac iau
Ail
•	 Iwan-Cyflwyno Alaw Werin
•	 Owain-Stepio Unigol
•	 Ruby-Canu Unigol Bl 5 a 6
•	 Clocsio Grŵp-Bechgyn

Trydydd
•	 Noa-Stepio Unigol
•	 Efa-Llefaru Unigol Bl 5 a 6
•	 Evelyn-Canu Unigol Bl 2 ac iau
•	 Cyflwyno Golygfa Bl 6 ac iau
•	 Grŵp Llefaru Bl 6 ac iau
•	 Dawns Werin Bl 4 ac iau

Chwaraeon	
Ar ôl tymor cyfan yn mynychu gwersi nofio yng 
Nghastell Newydd Emlyn, cynhaliwyd gala nofio 
lle aeth timoedd Tywi a Teifi ben-ben a’i gilydd. 
Llongyfarchiadau i Tywi ar ddod yn fuddugol eleni 
ac i Efa am ennill y marciau uchaf. 
Mynychodd disgyblion Blwyddyn 3 a 4 
twrnament rygbi tag yr Urdd ar gaeau chwarae 
Nantgaredig. Cafwyd diwrnod hwylus iawn yn y 
mwd. Diolch i Mr Williams (gŵr Mrs Williams) am 
hyfforddi hefyd. 
Mynychodd blynyddoedd 4, 5 a 6 dwrnamaint 
pêl-droed yr Urdd ym Mhontyberem y tymor hwn. 
Cafwyd diwrnod hwylus yn yr haul a chyfle i alw 
am hufen iâ er mwyn oeri ar y ffordd nôl i’r ysgol. 
Cynhaliwyd taith gerdded noddedig ar Galan Mai 
er mwyn codi arian at goffrau’r ysgol. Cafwyd 
prynhawn braf wrth gerdded o amgylch ardal 
hardd Trelech a phasio cartrefi rhai o’r disgyblion. 
Darllen
Braf oedd croesawu’r bardd Elain Roberts atom 
ddiwedd y tymor diwethaf i gynnal gweithdy ar y 
cyd gyda Bardd Plant Cymru. Mae’n rhan o 
brosiect “Bardd Plant Cymru a’i Ffrindiau” ar gyfer 
Eisteddfod y Garreg Las. Gwnaeth y plant fwynhau 
creu cerdd am eu hysgol a’r ardal leol. 
I ddathlu diwrnod y llyfr a’r ffair lyfrau, cynhaliwyd 
diwrnod Dwlu Darllen er mwyn i’r disgyblion gael 

ysgol bancyfelin
Ymweliad Aled Ynni Da
Mwynhaodd plant ddosbarthiadau Cywyn a 
Mihangel sesiynau addysgiadol, diddorol a bywiog 
dros ben. Cafwyd amser gwych yng nghwmni Aled o 
Ynni Da yn dysgu am drydan ac egni adnewyddadwy. 
Rydym mor ddiolchgar i dderbyn y gweithdy rhad ac 
am ddim yma – diolch Ynni Da ac Ynni Sir Gâr. 
Dathlu Dysgu
Braf oedd gweld cymaint o rieni wedi dod i’r ysgol i 
weld gwaith eu plant. Roedd y plant wrth eu boddau 
yn siarad am weithgareddau’r dosbarth ac yn 
ymfalchïo wrth esbonio’u gwaith i’w rhieni. 
Nosweithiau llwyddiannus dros ben.
Cystadleuaeth rygbi blynyddoedd 5 a 6
Cafwyd amser bendigedig wrth i blant y Ffederasiwn 
gymryd rhan mewn cystadleuaeth rygbi cyn gwyliau’r 
Pasg. Cawsant gyfle i gymdeithasu, cystadlu a 
chyd-chwarae gyda ffrindiau ac ennill sawl gêm yn 
erbyn ysgolion lleol hefyd. Da iawn bawb! 
Canolfan Ailgylchu Nantycaws
Diolch o galon i Cwm Environmental am gyflenwi 
compost i’r ysgol ar gyfer plannu ac ati. Yn dilyn 
e-bost gan y Cyngor Eco ymatebodd Dan ar ran y 
Ganolfan i ddweud fod croeso i’r ysgol gael deg sach 
o gompost yn rhad ac am ddim er mwyn ei 
ddefnyddio i arddio. Hyfryd gweld busnesau lleol yn 
cefnogi ysgolion yr ardal.
Disgyblion Newydd
Croeso i ddisgyblion newydd Dosbarth y Llan 
Bancyfelin. Gobeithio i chi fwynhau eich wythnosau 
cyntaf yn yr ysgol gyda ni. 

Gweithdy llyfr Dosbarth Miss Prydderch gyda Lowri 
Siôn
Cynhaliwyd gweithdy arbennig gyda Lowri Siôn yn 
seiliedig ar y llyfr Dosbarth Miss Prydderch ar gyfer 
disgyblion dosbarthiadau Cywyn a Mihangel. Cafodd y 
disgyblion lawer o hwyl a sbri yn gwylio, dysgu a 
chymryd rhan yn y gweithgareddau drama bywiog. 
Diolch o galon Lowri!
Ymweliad Caerdydd
Cafodd disgyblion blynyddoedd 4, 5 a 6 amser 
bendigedig ar eu trip preswyl i Ganolfan yr Urdd 
Caerdydd yn ddiweddar. Cawsant gyfle i wneud pob 
math o weithgareddau diddorol yn amrywio o fowlio 
deg i gael y profiad o deithio ar gwch cyflym o gwmpas 
y Bae. Diolch o galon i’r athrawon am roi o’u hamser a 
chefnogi’r disgyblion.

Cystadleuaeth agored pêl-droed yr Urdd
Mwynhaodd disgyblion blynyddoedd 5 a 6 yr ysgol 
ddiwrnod llawn hwyl a sbri wrth gymryd rhan yng 
nghystadleuaeth pêl-droed agored yr Urdd yn 
ddiweddar ar gaeau Ysgol Pontyberem. Bu dau dîm o’r 
ysgol yn cystadlu’n frwd iawn a chafwyd amser hyfryd 
yn cymdeithasu a chystadlu. 
Cystadlaethau Celf a Chrefft Eisteddfod yr Urdd
Llongyfarchiadau i’r criw gweithgar a chreadigol yma 
am eu hymdrechion yng nghystadlaethau Celf a 
Chrefft yr Urdd. Bu llawer o gystadlu brwd eleni eto yn 
y rownd ranbarthol ac rydym yn falch iawn o lwyddiant 
y disgyblion. Hoffwn hefyd gymryd y cyfle i longyfarch y 
rheini a enillodd wobrau yn y rownd derfynol ac y bydd 
yn cael y fraint o arddangos eu gwaith yn yr Eisteddfod 
ar Ynys Môn ym mis Mai.

cyfle i wisgo i fyny fel cymeriadau o’u hoff lyfrau 
darllen. Braf oedd gweld gwisgoedd amrywiol a lliwgar 
a chariad y plant tuag at ddarllen. 
Twtio a thocio
Yn ystod gwyliau’r Pasg, daeth nifer o ddisgyblion a 
theuluoedd i’n cynorthwyo i gynnal a chadw arda-
loedd allanol yr ysgol. Cafwyd bore prysur iawn yn 
chwynnu, golchi a phalu. Diolch o waelod calon i bawb 
a ddaeth i dorchi llewys gan sicrhau bod yr ysgol yn 
edrych ar ei gorau. 

ysgol beca

Sgiliau Digidol gyda Heulyn Roderick
Diolch o galon i Mr Heulyn Roderick am ymweld â’r 
ysgol yn ddiweddar i gynnal gweithdai digidol ar draws 
yr ysgol. Cafwyd llawer o hwyl yn nosbarth y Llan yn 
defnyddio J2E i greu graffiau amrywiol tra bu 
Dosbarth Mihangel a Dosbarth Cywyn yn ymchwilio 
wrth ddefnyddio Excel i gasglu, trefnu a chyflwyno 
data. 
Cystadleuaeth Traws Gwlad Cwm Taf
Da iawn i bawb a gymerodd ran yn y rasys traws gwlad 
yn Ysgol Griffith Jones. Cafodd pawb amser hyfryd a 
phrofwyd cryn dipyn o lwyddiant hefyd. Pob lwc i’r 
disgyblion sy’n rhedeg yn rownd derfynol Traws 
Gwlad Ysgolion y Sir ar gaeau Clwb Rygbi 
Nantgaredig.

Recordio Cân i Groesawu Eisteddfod y Garreg Las
Cafodd rhai disgyblion Ysgol Beca y cyfle i fod yn rhan 
o recordiad cân draws-sirol i groesawu Eisteddfod y 
Garreg Las ar Ebrill 22ain yn Nrefach Felindre. Cyfle 
arbennig i’r disgyblion fod yn rhan o rywbeth mor 
gyffrous yn ein hardal. 

Celf a Chrefft Rhanbarth yr Urdd
Braf oedd gweld nifer o ddarnau celf yn cystadlu yn 
nghystadleuaeth Celf a Chrefft rhanbarth yr Urdd eleni. 
Llongyfarchiadau i’r holl ddisgyblion wnaeth gystadlu ac 
am weithio mor galed i greu’r darnau creadigol arben-
nig yma. Cafodd nifer o’n disgyblion lwyddiant yn y 
cystadlaethau. Gweler isod y canlyniadau:
1af: Llun 2D Bl.6 ac iau- Evelyn Krelle
1af: Ffotograffiaeth: Llun Du a Gwyn Bl.3 a 4- 
Osian Williams 
1af: Creadigol 2D Bl.6 ac iau (Grŵp)- Cwm Cerwyn 
bl.3 a 4
2il:  Creadigol 2D Bl.6 ac iau (Grŵp)- Cwm Cerwyn bl.5
2il: Gwaith 3D Bl.3 a 4- Osian Williams 
3ydd: Llun 2D Bl.3 a 4- Jasmin Kelly
3ydd: Llun 2D Bl.5 a 6- River Raven
Cit Chwaraeon Newydd 
Mae’r disgyblion wrth eu boddau ac yn edrych yn wych 
yng nghit chwaraeon newydd Ysgol Beca. Hoffwn fel 
ysgol ddweud diolch enfawr i Gaffi Beca, Olew Trefigin, 
Daf Williams, Maenhir Livestock a Chymdeithas Rhieni 
ac Athrawon Ysgol Beca am y nawdd a’r gefnogaeth. 
Heb gymorth ein cymuned wych ni fyddai hyn yn bosib, 
felly diolch o galon i bob un.  

Ymweliad RNLI 
Diolch enfawr i’r RNLI am ymweld â’r ysgol ar Fai 5ed. 
Buodd aelodau o’r RNLI yn ymweld â disgyblion yr ysgol 
i gynnal gwasanaeth. Cafodd y disgyblion gyflwyniad 
pwysig iawn am ddiogelwch ar lan y môr. Dysgodd pawb 
lawer o wybodaeth yn ystod yr ymweliad.

ysgol    bro  brynach
Eisteddfod Sir
Ar ddydd Sadwrn, Mawrth 14eg aeth y Parti Unsain 
i gystadlu yn Ysgol Bro Myrddin. Er mai dim ond criw 
bach oedden nhw, wnaethon nhw’n arbennig o dda 
gan gipio’r ail wobr. Llongyfarchiadau ferched.

Rygbi Tag Mercher 5 a 6 a Tag Rygbi Cymysg 3 a 4
Ar Mawrth 10fed aeth criw o blant i gae rygbi 
Nantgaredig i chwarae yng nghystadleuaeth Tag Rygbi 
Merched Blynyddoedd 5 a 6 a Tag Rygbi cymysg i 
flynyddoedd 3 a 4 yr Urdd. Gwnaeth pawb yn wych a 
chafwyd diwrnod o hwyl.

Gala Nofio
Aeth criw o blant i bwll nofio Crymych ar 
Mawrth 11eg i gymryd rhan mewn Gala Nofio. 
Gwnaeth y plant yn arbennig. Da iawn chi blant!

Twrnameintiau Pêl-droed Yr Urdd 
Blynyddoedd3 i 6
Ar Ebrill 29ain a’r 30ain, aeth criw o ddisgyblion 
blynyddoedd 3 i 6 i gaeau Pontyberem i gymryd rhan 
mewn twrnameintiau pêl-droed yr Urdd. Roedd y 
tywydd yn braf iawn ar y ddau ddiwrnod, gyda’r haul 
yn gwenu a phawb yn edrych ymlaen at y gemau.
Chwaraeodd y plant yn arbennig o dda drwy gydol y 
twrnament, gan ddangos gwaith tîm gwych, 
ymdrech arbennig ac ymddygiad rhagorol. Gwnaeth 
pawb eu gorau glas. Cafodd pawb amser arbennig yn 
cystadlu a mwynhau’r profiad gyda’i gilydd
Ymweliad yr RLNI
Ar ddydd Mawrth, Mai 5ed, daeth aelodau o’r RNLI 
i’r ysgol i siarad â disgyblion blynyddoedd 3, 4, 5 a 
6 am ddiogelwch dŵr. Cafodd y plant gyfle i ddysgu 
am beryglon y môr a sut i gadw’n ddiogel ger dŵr. 
Roedd y sesiwn yn hynod ddiddorol ac addysgiadol, 
gyda llawer o weithgareddau a chwestiynau i’r 
disgyblion gymryd rhan ynddynt. Dysgodd pawb 
beth i’w wneud mewn argyfwng ac roedd y 
cyflwyniad yn brofiad gwerthfawr iawn i bawb.
Traws gwlad Clwstr Dyffryn Taf
Ar ddydd Iau y 7fed o Fai aeth criw o ddisgyblion 
lawr i Ysgol Griffith Jones i gymryd rhan yn y rownd 
gyntaf o gystadleuaeth Traws gwlad Sir Gaerfyrddin. 
Llongyfarchiadau i bawb wnaeth gymryd rhan a 
phob hwyl i’r 10 disgybl sydd yn mynd ymlaen i 
gynrychioli’r Ysgol yn Nantgaredig ar yr 21ain o 
Fehefin.

Celf a Chrefft Eisteddfod yr Urdd 2026
Cystadlodd nifer o’n disgyblion yn y gystadleuaeth 
Celf a Chrefft eleni. Braf oedd gweld cymaint o 
drawstoriad o waith ar y thema ‘Breuddwydion’. 
Llongyfarchiadau i Aderyn Kay am ddod yn 1af yn 
y gystadleuaeth Gwaith Creadigol 2-D ac i Autumn 
Kay am ddod yn 3ydd yn yr un gystadleuaeth yn yr 
Eisteddfod rhanbarth. Aeth gwaith Aderyn ymlaen i 
gynrychioli Rhanbarth Gorllewin Myrddin yn y 
Genedlaethol. 

ysgol GRIFFITH JONES
Croeso
Croeso mawr i’r 9 o ddisgyblion newydd sydd wedi 
dechrau gyda ni ar ddechrau tymor yr haf. Pob hwyl 
iddynt fel rhan o deulu Ysgol Griffith Jones.
Eisteddfod Gylch Cwm Taf
Llongyfarchiadau i’r canlynol am wneud yn arbennig 
yn yr Eisteddfod eleni:-
Unawd Blwyddyn 3 a 4: 1af Elijah Jenner-Diong, 2il  
Leah Jenkins, 3ydd Olwen John.
Llefaru unigol Blwyddyn 3 a 4: Leah Jenkins 3ydd
Unawd Blwyddyn 5 a 6: Corey Rees 2il.
Aeth yr enillwyr ymlaen i gystadlu wedyn yn 
Eisteddfod Rhanbarth Gorllewin Myrddin. 
Llongyfarchiadau i Elijah am ennill yr unawd ac am 
ddod yn drydydd yn yr unawd cerdd dant.
Llongyfarchiadau gwresog hefyd i Tomos East o 
Ddosbarth Pwyll a ddaeth yn drydydd yn yr Unawd 
pres Blwyddyn 5 a 6 yn yr Eisteddfod Offerynnol.
Celf a Chrefft Eisteddfod yr Urdd
Bu 175 o’n disgyblion yn cystadlu yng 
Nghystadlaethau Celf a Chrefft yr Urdd. 
Dyma’r canlyniadau:-
Llun 2D Bl.3+4: Alfie Price 3ydd.
Cynllunio Crys-T Bl.2 ac iau: Macsen Dance 3ydd.
Gwaith 3D Bl.3+4: Elijah Diong-Jenner 1af.
Gwaith 3D Bl.5+6: Chloe Mason 2il.
Graffeg Cyfrifiadurol Bl.2 ac Iau: Ava Peach 1af, George 
Williams 3ydd.
Graffeg Cyfrifiadurol Bl.3 a 4: Noah Morris-Brown 2il
Ffotograff wedi addasu Bl.6 ac iau: Owain East 3ydd
Ffotograff wedi addasu Bl.6 ac iau: Thomas Durbridge 
1af
Ffotograffiaeth: Cyfres o luniau lliw Bl3+4: Elis Davies 
– 3ydd.
Ffotograffiaeth: Cyfres o luniau lliw Bl5+6: Sonny 
Evans 1af.
Ffotograffiaeth: Llun du a gwyn Bl5+6: Sonny Evans 2il
Ffotograffiaeth: Cyfres o luniau du a gwyn Bl.5+6: 
Sonny Evans 1af
Addurno ar ffabrig Bl.5+6: Sonny Evans 3ydd
Creu Tecstiliau Bl.3 a 4: Thomas Durbridge 1af
Ffasiwn Bl6 ac iau: Tomos East 1af
Pyped Bl.5+6: Sonny Evans 2il.
Pyped Bl.6 ac iau (grŵp): Grwp Beca (Derbyn/1)
Llongyfarchiadau anferthol i bawb!
Ymwelwyr
Hyfryd oedd croesawu’r bardd Anni Llŷn a’r clocsiwr 
Tudur Phillips i’r Ysgol am y diwrnod i ddiddanu’r 
disgyblion o Flwyddyn 3 – 6. Cynhaliwyd gweithdai 
barddoniaeth yn nosbarth Branwen a Culhwch tra bu 
dosbarthiadau Pwyll, Myrddin, Hywel ac Olwen yn 
datblygu eu sgiliau clocsio gyda Tudur. 

Roedd yn rhan o’n gwaith thema ‘Enwogion o 
Fri’.

Daeth Adam yn yr Ardd i dreulio’r bore gyda 
Dosbarth Olwen. Bu’r plant wrth eu bodd yn 
trafod ac archwilio gwahanol fathau o 
blanhigion. Bydd yn dychwelyd eto i arwain y 
gwaith plannu!
Ymweliadau
Aeth Côr yr ysgol i ganu yn ‘Tŷ Croeso 
Bethlehem Newydd’ ym Mhwll Trap i ddiddanu 
aelodau’r gymuned. Perfformiwyd casgliad o 
ganeuon traddodiadol Cymreig  dan arweiniad 
Mrs Ceirios Jenner. Diolch yn fawr i bawb am y 
croeso twymgalon.

Chwaraeon 
Da iawn i holl ddisgyblion Blwyddyn 4 a 6 a 
gymerodd ran yn Nhwrnamaint Pêl-droed yr 
Urdd. Gwnaeth Tîm A (Blwyddyn 6) yn dda iawn 
i gyrraedd y rownd gyn-derfynol.

Cynhaliwyd cystadleuaeth Traws-Gwlad Cwm 
Taf yn yr Ysgol ac fe groesawyd 7 o ysgolion y 
cylch atom. Bu dosbarthiadau Blwyddyn 3 – 6 
yn cystadlu’n frwd a llwyddwyd i ennill nifer 
o fedalau. Llongyfarchiadau mawr i bob un a 
diolch i glwb rhedeg ‘Y Trots’ am helpu gyda’r 
gwaith trefnu.

Ffarwelio
Gyda thristwch, daeth yn amser i ni ffarwelio â Mrs 
Kay Jenkins ar ôl cyfnod o ddwy flynedd ar bymtheg 
gyda ni fel athrawes ac fel Pennaeth Cynorthwyol. 
Dymuniadau gorau iddi yn ei swydd newydd gyda’r 
Cyngor Sir a diolch o galon iddi am ei holl waith caled 
ac ymroddiad dros y blynyddoedd. Byddwn yn gweld 
ei heisiau yn fawr.

 

Plymio a Gwresogi 
0077779922  994477222277  

 
ebost: hyweldavies65@gmail.com 

LOWRI 
EVANS

NOSON YNG NGHWMNI 
LOWRI EVANS AR FFERM  

TREHIR ISAF, CEFNYPANT SA34 0TT
NOS SADWRN, MEHEFIN 27AIN  

AM 7 O’R GLOCH
TOCYNNAU £20 YN CYNNWYS BWYD. (£5 I BLANT). 

DEWCH A’CH DIODYDD EICH HUN.

ARCHEBWCH DOCYNNAU MLAN LLAW, CYSYLLTWCH GYDA
MIKE AR 07940 836874.

Nifer uchaf erioed yn dysgu Cymraeg
Oeddech chi’n gwybod bod dros 20,000 o bobl bellach 
yn dysgu Cymraeg? 
Yn ôl data newydd a gyhoeddwyd gan y Ganolfan 
Dysgu Cymraeg Genedlaethol fis Mawrth, cwblhaodd 
20,445 o unigolion gyrsiau’r Ganolfan yn ystod 2024-
2025 – y nifer uchaf erioed, a chynnydd o 61% ers y 
cyhoeddiad data cyntaf yn 2017-2018. 
Y Ganolfan Dysgu Cymraeg Genedlaethol sy’n arwain 
ar y sector Dysgu Cymraeg, a’i phrif nod yw creu siar-
adwyr Cymraeg sy’n mwynhau defnyddio’r iaith. 
I ddarllen mwy am waith y Ganolfan, a sut gallwch chi 
gefnogi dysgwyr yn lleol, ewch i dysgucymraeg.cymru 
neu sganiwch y côd QR isod. 

TEITHIAU DYDD 2026

TEITHIAU UNDYDD 2026       
Dydd Sul  15fed Chwe Gêm Rygbi CYMRU v FFRAINC (CAERDYDD)    £22.00 
Dydd Sadwrn 21ain Chwe Gêm Rygbi CYMRU v ALBAN (CAERDYDD)    £22.00 
Dydd Sadwrn 14eg Maw Gêm Rygbi CYMRU v EIDAL (CAERDYDD)    £22.00 
Dydd Mercher 25ain Maw MARCHNAD Y FENNI a Stondinnau Bric a Brac   £25.00 
Dydd Mawrth 31ain Maw Diwrnod o Siopa yn TRAGO MILLS MERTHYR TUDFUL  £22.00 
Dydd Mercher 8fed Ebrill GERDDI CLYNE a MWMBWLS     £20.00 
Dydd Mawrth 28ain Ebrill ABERYSTWYTH a Pysgod a Sglodion ar y ffordd adre (bwyd ddim yn y pris) £25.00 
Dydd Mawrth 5ed Mai AMGUEDDFA WERIN CYMRU SAIN FFAGAN    £22.00 
Dydd Sadwrn 9fed Mai MALVERN Gŵyl Wanwyn yr RHS (Tocyn yn gynwysiedig)  £55.00 
Dydd Mawrth 19eg Mai HENFFORDD  (HEREFORD) a Siop Fferm OAKCHURCH  £32.00 
Dydd Mawrth 26ain Mai Diwrnod o Siopa yn McARTHUR GLEN, PENYBONT ar OGWR  £20.00 
Dydd Mercher 10fed Mehef HARBWR BRYSTE yn llawn Siopau, Bwytai a Bariau ger y môr  £32.00 
Dydd Mawrth 16eg Mehef Take That yn Chwarae yng NGHAERDYDD (Bws yn unig)  £25.00 
Dydd Mawrth 23ain Mehef DIWRNOD MARCHNAD Y FENNI     £25.00 
Dydd Sadwrn 27ain Mehef GWYL FWYD a DIOD - BAE CAERDYDD    £22.00 
Dydd Sul  28ain Mehef Metallica: M72 ar Daith - CAERDYDD (Bws yn Unig)   £25.00 
Dydd Mawrth 30ain Mehef LEWIS CAPALDI yn CAERDYDD - Blackweir (Bws yn Unig)  £25.00 
Dydd Mercher 1af Gorff LEWIS CAPALDI yn CAERDYDD - Blackweir (Bws yn Unig)  £25.00 
Dydd Iau 9fed Gorff GERDDI CLYNE a MWMBWLS      £20.00 
Dydd Mercher 15fed Gorff ??????????       TAITH DDIRGEL       ?????????   £40.00 
Dydd Mawrth 21ain Gorff Blasu Gin a Tê Prynhawn yn CASTELL HENSOL   £75.00 
Dydd Mercher 22ain Gorff SIOE AMAETHYDDOL FRENHINOL CYMRU  LLANELWEDD(Bws yn unig)  £25.00 
Dydd Mawrth 28ain Gorff TAITH yr HAF i BAE CAERDYDD     £22.00 
Dydd Mawrth 4ydd Awst ABERYSTWYTH a Pysgod a Sglodion ar y ffordd adre (bwyd ddim yn y pris) £25.00 
Dydd Mawrth 11fed Awst Canolfan Arddio Yr Hên Orsaf Drênnau a ABERHONDDU  £28.00 
Dydd Mawrth 18fed Awst DIWRNOD MARCHNAD Y FENNI     £25.00 
Dydd Gwener 21ain Awst Diwrnod y Merched yn FFOSLAS (Bwffet Prosecco ar y ffordd)  £65.00 
Dydd Mawrth 25ain Awst HARBWR BRYSTE ac ymweld â Llong SS Great Britain   £50.00 
Dydd Mawrth 8fed Medi TREFYNWY a Chanolfan Siopa LABELS yn Rhosan ar Wy  £30.00 
Dydd Mawrth 29ain Medi Diwrnod o Siopa yn TRAGO MILLS MERTHYR TUDFUL  £22.00 
Dydd Mawrth 6ed Hydref DIWRNOD yn DINAS Hynafol Hyfryd CAERFADDON   £32.00 
Dydd Mercher 14eg Hydref AMGUEDDFA WERIN CYMRU SAIN FFAGAN    £22.00 
Dydd Mawrth 27ain Hydref Taith i DDYFFRYN ELAN gyda BWYD yn y FFOSTRASOL ARMS £50.00 
Dydd Mercher 4ydd Tach MARCHNAD Y FENNI a Stondinnau Bric a Brac   £25.00 
Dydd Mawrth 10fed Tach Canolfan CRIBBS CAUSEWAY BRYSTE    £32.00 
Dydd Mercher 18fed Tach Diwrnod o Siopa yn McARTHUR GLEN, PENYBONT ar OGWR  £20.00 
Dydd Mawrth 24ain Tach FFAIR AEAF FRENHINOL CYMRU yn LLANELWEDD   £25.00 
Dydd Gwener 1af Rhag Siopa yn GLOUCESTER QUAYS     £32.00 
Dydd Mawrth 8fed Rhag Siopa NADOLIG yng Nhanolfan Garddio Yr Hên Orsaf Drennau  £25.00 
Dydd Iau 10fed Rhag CINIO NADOLIG Yng NGHWESTY'r CLIFF, GWBERT, ABERTEIFI  £70.00 
Dydd Llun 14eg Rhag SIOPA NADOLIG Yn DINAS Hynafol CAERFADDON   £32.00 
Dydd Mawrth 15fed Rhag SIOPA NADOLIG yn Prif Ddinas CYMRU - CAERDYDD   £22.00 

Am fanylion llawn, ffoniwch am ein Llyfryn Gwyliau
Bysiau Cwm Taf ar gyfer eich holl anghenion - ffoniwch a gadewch y gweddill i ni

01994 240908 / www.tafvalleycoaches.co.uk

 TEITHIAU Gwyliau 2026   
Gwe  27ain Chwef CAERNARFON Clive a'i Ffrindie yn rocio Gwesty'r CELT (Hwyl di ri)  £280 3 Diwrnod 
Mer  4ydd Mawrth RYGBI 6 Gwlad IWERDDON v CYMRU yn DULYN ( 1 - Stillorgan)  £475 4 Diwrnod 
Mer  4ydd Mawrth RYGBI 6 Gwlad IWERDDON v CYMRU yn DULYN ( 2 - Bonington)  £475 4 Diwrnod 
Mer  4ydd Mawrth RYGBI 6 Gwlad IWERDDON v CYMRU yn DULYN (3 - Enniscorthy)  £385 4 Diwrnod 
Gwe 6ed Mawrth  Penwythnos dirgelwch y llofruddiaeth yn TORQUAY   £385 4 Diwrnod 
Iau   12fed Mawrth Darganfyddwch ardal DOC MARTIN yn ST AGNES, arfordir CERNYW £450 5 Diwrnod 
Llun 16eg Mawrth (Newydd) DAWLISH WARREN ac arfordir DYFNAINT   £445 4 Diwrnod 
Gwe 20fed Mawrth LOOE, arfordir Cernyw, a'r "EDEN PROJECT"    £355 4 Diwrnod 
Sul 22ain Mawrth (Newydd) LLANDUDNO - Mordaith ffug     £575 5 Diwrnod 
Gwe 27ain Mawrth Penwythnos yn EFROG a'r ardal     £350 4 Diwrnod 
Maw 7fed Ebrill ????  TAITH DDIRGEL MIS EBRILL  ????     £595 5 Diwrnod 
Gwe 10fed Ebrill TORQUAY, TOTNES a tê a chacen ar daith Cwch ar yr Afon Exe  £385 4 Diwrnod 
Sad 11eg Ebrill MAMMA MIA! THE PARTY - Llundain     £430 3 Diwrnod 
Mer 15fed Ebrill Blas o Gymru yng Nghwesty'r TYNEDALE, LLANDUDNO   £590 5 Diwrnod 
Sul 19eg Ebrill       (Newydd)        CHELTENHAM, TEWKESBURY a'r COTSWOLDS  £595 5 Diwrnod 
Gwe 24ain Ebrill (Newydd)             PASHLEY MANOR - "Tulip Festival"   £285 3 Diwrnod 
Llun 27ain Ebrill (Newydd)         BOURNEMOUTH a'i Chelf Ysblennydd   £515 5 Diwrnod 
Sul 3ydd Mai Teithiau amrywiol o amgylch Ynys JERSEY    £865 7 Diwrnod 
Sad 9fed Mai (Newydd)     ALPAU FFRAINC, CHAMONIX a Llyn ANNECY  £1,285 8 Diwrnod 
Llun 11eg Mai Rheilffyrdd Rhamantus LLANBERIS a GOGLEDD CYMRU    £595 5 Diwrnod 
Sul 17eg Mai  IWERDDON Bantry ac Arfordir y Gulf Stream    £745  6 Diwrnod 
Gwe 22ain Mai SIOE FLODAU CHELSEA      £465 3 Diwrnod 
Sul 24ain Mai Agêr a Mordaith Afon yn DYFNAINT a GWLAD YR HAF   £575 5 Diwrnod 
Gwe 29ain Mai WETHERSPOONS WANDERER     £285 3 Diwrnod 
Llun 1af Mehefin (Newydd)    Rhamant YNYS WYTH     £620 5 Diwrnod 
Sul 7fed Mehefin (Newydd) Teithiau hudol o amgylch Trefi a Gerddi yr AFON TAFWYS  £595 5 Diwrnod 
Sul 14eg Mehefin (Newydd)    LES MISERABLES - BIRMINGHAM    £240 2 Diwrnod 
Sul 14eg Mehefin (Newydd) Llwybrau Brenhinol yr Alban, Balmoral, Glamis     
                 a Chwedlau'r Ucheldiroedd      £870 7 Diwrnod 
Llun 22ain Mehefin   HARROGATE & DYFFRYNNOEDD SWYDD EFROG   £585 5 Diwrnod 
Gwe 26ain Mehefin ???  TAITH DDIRGEL MEHEFIN  ???     £575 4 Diwrnod 
Maw 30ain Mehefin (Newydd)   Golygfeydd Mynyddoedd y SWISDIR a ST ANTON  £1,575 8 Diwrnod 
Sul 5ed Gorff (Newydd)      Y Gorau o OGLEDD IWERDDON    £899 6 Diwrnod 
Gwe 10fed Gorff (Newydd)    SIOE FLODAU BADMINTON    £365 3 Diwrnod 
Sul 12fed Gorff Agêr a Mordaith LLYNOEDD GOGLEDD LLOEGR   £685 5 Diwrnod 
Sul 19eg Gorff LLANDUDNO a phrydferthwch GOGLEDD CYMRU   £615 5 Diwrnod 
Gwe 24ain Gorff (Newydd)   CAERWRANGON a DYFFRYN HAFREN   £465 4 Diwrnod 
Llun 27ain Gorff ???   TAITH DDIRGEL 'CYFRINACHOL' YR HAF ???   £610 5 Diwrnod 
Sul 2ail Awst (Newydd)   Cyfrinachau cudd SWYDD BEDFORD a thu hwnt  £595 5 Diwrnod 
Llun 10fed Awst (Newydd) BORDEAUX, DORDOGNE   
  a mordaith afon ARFORDIR YR IWERYDD    £2,100 9 Diwrnod 
Llun 10fed Awst Chwilota'r PENNINES       £530 5 Diwrnod 
Sad 16eg Awst Uchafbwyntiau PLYMOUTH, FALMOUTH    
  a YNYSOEDD De Orllewin Lloegr      £855 6 Diwrnod 
Llun 24ain Awst LLANDUDNO a RHEILFFORDD YR WYDDFA    £655 5 Diwrnod 
Gwe 28ain Awst (Newydd)    Trysorau cudd YNYS WYTH    £705 6 Diwrnod 
Sad 29ain Awst PADDINGTON  Y Sioe   Llundain     £235 2 Diwrnod 
Llun 31ain Awst SWYDD EFROG - 'Fantastic Beasts & Seaside Treats'   £610 5 Diwrnod 
Sul 6ed Medi (Newydd) CAEREDIN, STIRLING a'r 'Firth of Forth'   £755 6 Diwrnod 
Llun 14eg Medi GOLEUANNAU BLACKPOOL ILLUMINATIONS    £415 5 Diwrnod 
Llun 14eg Medi AGÊR a MORDAITH NORFOLK & SANDRINGHAM   £615 5 Diwrnod 
Sad 19eg Medi (Newydd)    ANDRÉ RIEU yn fyw o Birmingham    £335 2 Diwrnod 
Sul 20fed Medi IWERDDON, Clogwyni ac Arfordir DONEGAL    £865 7 Diwrnod 

TEITHIAU 2026

CHWARAEON 

 BAR BECA 
Rhosfach, Efailwen 
Guto Jenkins 

 

Oriau agor Gaeaf: Hydref 1af-31 Mawrth 
(Ar gau Llun, Mawrth a Mercher) 
Agor Iau a Gwener: 4.30yp - 11yh 

Sadwrn a Sul 3yp - 11yh 
 

Oriau Haf: Ebrill 1af - 30ain Medi 
(Ar gau nos Lun) 

 
 

Agor Mawrth, Mercher, Iau 5.30yh - 11yh 
Gwener, Sadwrn, Sul 3yp - 11yh 

 
Ffôn: 07554 664316 

 Llanboidy 
Swyddfa Bost 

 

Nwyddau o bob math 
 

Diodydd 
 

Loteri 
 

 

Ffôn: 01994 448221 

Rygbi Sanclêr
Wedi i’r tîm cyntaf ennill y ddwy gêm ddiwethaf yn 
erbyn Waunarlwydd a Thalacharn roedd  tair gêm ar ôl 
ganddynt i gwblhau'r tymor. Yn gyntaf, Porth Tywyn oddi 
cartref  ar  Ebrill11eg a hwythau ar drywydd dyrchafiad. 
Nhw oedd y cryfaf ac yn haeddu’r mantais o 21-5 ar 
hanner amser ar ôl bod ar ei hôl hi 0 - 5 yn gynnar gyda 
chais gan Ianto Davies. Gydag ychydig o chwaraewyr 
allweddol allan ac ambell newid o ran safleoedd cawson 
ni drafferth i ddal y tîm cryf yma. Er gwaethaf cais wedi'i 
drosi gan Che Thomas yn dilyn cais gan Will Jones - 
roedd y sgôr terfynol o 47 - 12 yn haeddiannol i’n 
gwrthwynebwyr. Fe frwydron ni hyd y diwedd a gallem 
fod wedi sgorio ychydig yn fwy.
Yna ymlaen i Ddinbych-y-pysgod ar Ebrill 25ain ac 
roedden nhw â’u golygon tuag at chwarae yn erbyn 
Porth Tywyn ar ddiwedd yr wythnos ganlynol pan 
fyddai'r buddugwyr yn cael eu dyrchafu i'r 
bencampwriaeth. Wedi egwyl o bythefnos ac ambell 
chwaraewr wedi dychwelyd i’r garfan,  cafodd y Seintiau 
eu hysgogi i roi perfformiad y tymor. Gydag amodau 
ardderchog ar gyfer rygbi cyffrous, llwyddodd  y Seintiau 
i symud pac trymach Dinbych y Pysgod a'u holwyr o 
amgylch y parc, gan ddominyddu’r  ymosod a’r 
meddiant. Gyda chefnogaeth y blaenwyr fe sgoriodd y 
blaenasgellwr Gruff Owen ddau gais gan roi’r Seintiau 
ar y blaen o 19 -7 ar hanner amser, y ddau gais wedi'u 
trosi a chic gosb gan Che Thomas. Dan Coleman, rhif 8  
Dinbych y Pysgod  sgoriodd eu cais hwy. Llwyddodd 
amddiffyn y Seintiau i gyfyngu ar gyfleoedd Dinbych y 
Pysgod. Enillwyd y bêl dair gwaith yn olynol ar dafliad 
Dinbych y Pysgod, 5 medr o linell y Seintiau gan eu hatal 
rhag dod yn ôl i’r gêm.  Cafodd cais arall i'r Seintiau gan 
Calum Evans yn yr ail hanner ei drosi gan Che Thomas. 
Seliwyd y fuddugoliaeth trwy amddiffyn penderfynol y 
Seintiau. Hon oedd yr ail golled gartref yn unig i 
Ddinbych y Pysgod y tymor hwn. Ein gêm olaf gartre’ ar 
Mai 2il oedd yn erbyn Felinfoel, sef y pedwerydd yn y 
gynghrair. Cafwyd chwarae gwych gan y ddau dîm gyda’r 
sgôr yn newid yn rheolaidd a’r cais olaf gan gapten y 
Seintiau, Tomos Williams yn selio buddugoliaeth o 

31-27. Roedd hyn yn dilyn ceisiau cynharach gan Daf 
Rees (2) a Thomas Mason (2) gyda 3 wedi'u trosi gan 
Che Thomas. Dyma ddiweddglo cryf i'r tymor gyda 9 
buddugoliaeth o 18 gêm a'r 6ed safle mewn cynghrair 
gystadleuol. Dyma’r 4edd fuddugoliaeth o'r 5 gêm 
ddiwethaf. Gall y garfan a'r tîm hyfforddi fod yn falch 
iawn o'r tymor hwn.
Cafodd y tîm ieuenctid eu coroni'n Bencampwyr Sir 
Gaerfyrddin a hynny am y tro cyntaf yn hanes y clwb. 
Llongyfarchiadau i bawb. Roedd dwy gêm gwpan yn 
weddill i'w chwarae. Y gyntaf oedd rownd gynderfynol 
y Plât Cenedlaethol ar nos Wener yn erbyn Castell 
Newydd Emlyn yn Nantgaredig. Am gêm oedd hon 
gyda'r sgôr terfynol yn 43 - 30 i'r Seintiau. Chwaraeodd 
y ddau dîm rygbi rhagorol ar y noson gyda'r Seintiau 
yn rhoi perfformiad gorau’r tymor ac enwebwyd Osian 
Morgan yn chwaraewr y gêm am ei gicio rhagorol.  
Chwaraewyd y rownd derfynol yn Rodney Parade ar 
ddydd Sadwrn, Mai 2il gyda chic gyntaf  am 5:45yh 
ac roedd hi’n arllwys y glaw. Roedd yr amodau’n 
heriol drwy gydol y chwarae a’r sgoriau yn agos  gyda 
Ffwrnes yn sgorio 2 gais hanner cyntaf i arwain 12 - 8. 
Sgoriodd Osian Morgan gic gosb, ac yna cais gan 
Ellis Hennessy. Roedd yr ail hanner yn dynn nes i Rhys 
Jones  sgorio cais i'r Seintiau i arwain 12 - 13. Ar y 
funud olaf sgoriodd Ffwrnes i sicrhau'r fuddugoliaeth 
17 – 13. Diweddglo creulon i'r daith gwpan, er y 
gellid fod yn falch iawn o'u hymdrech eleni. Mae 
rownd derfynol arall yn eu disgwyl yn erbyn Castell 
Newydd Emlyn yng Nghwpan Sir Gaerfyrddin i'w 
chwarae ym Mhontyberem ar Fai 9fed gyda’r gic 
gyntaf am 4yp. Pob lwc i'r bechgyn a'r hyfforddwyr!
                                                              Gwyndaf Williams

Llun Chris Rees

Clwb Pêl-droed Llanboidy

Tymor 2025-26
Mae tymor Clwb Pêl-droed Llanboidy yn dod i ben yn araf bach, gyda 
dim ond yr ail dîm â gemau ar ôl. Mae’r adran iau hefyd yn dod i ben, 
er megis dechrau mae’r cystadlaethau clybiau dros yr haf. 

Tîm 1af
Mae tymor y tîm cyntaf wedi dod i ben, gan orffen yn y 9fed safle yn 
Adran 1 Ceredigion. Diolch yn fawr iawn i Dafydd Makepeace sydd 
wedi bod yn hyfforddi’r tîm cyntaf ers sawl blwyddyn, ond wedi 
cyhoeddi y bydd yn rhoi’r gorau i’r rôl yma, er dal yn gweithio tu ôl y 
llenni gyda’r Clwb. Diolch hefyd i Rob Morgan, Louis Snelling a Bruce 
Scourfield am eu hamser dros y tymor hefyd gyda’r tîm.

Canlyniadau’r mis diwethaf:
Ebrill 22ain: Llambed 1-0 Llanboidy
         18fed: Aberteifi 2-6 Llanboidy (Ethan Ryan, Alex Passmore, 
         Geth Scourfield x 4)
         11eg: Llanboidy 0-2 Llandysul

2il Dîm
Mae’r ail dîm sy’n chwarae yn Adran 3 Ceredigion yn nhymor 2025-26 
yn eistedd yn y 6ed safle, a hynny ar ôl chwarae 13 o gemau. Dim ond 
dwy gêm sydd ar ôl cyn gorffen y tymor.

Mae’r canlyniadau dros y mis diwethaf isod:

Mai 2il         – Llanboidy 1-7 Crannog (Chris Bowen)
Ebrill 28ain – Llandysul 2-0 Llanboidy
          18fed – Llanboidy 1-2 Llandudoch (Rhodri Lewis)

Adran Iau
Mae’r timoedd adran Iau yn parhau i chwarae yn wythnosol, er bod y 
tymor yn dod i ben. Er hyn, bydd nifer o’n timau yn cymryd rhan mewn 
cystadlaethau yn ystod yr haf. Diolch yn fawr iawn i’r holl hyfforddwyr 
sydd wedi bodloni cynorthwyo’r amryw o dimoedd hyd yma eleni. 

Diolch yn fawr iawn i’n holl noddwyr - rydym wir yn gwerthfawrogi 
eich cefnogaeth barhaol i’r Clwb. Am fwy o wybodaeth, dilynwch neu 
gysylltwch gyda ni ar ein cyfryngau cymdeithasol.
                                                                                                  Rhodri Lewis

London House
Crymych

Clwb Rygbi Hendy Gwyn
Dynion
Daeth tymor siomedig arall i ben i'r tîm cyntaf wrth iddynt ddisgyn lawr i Adran 3 y Gorllewin.
Un peth fydd yn dda ar gyfer y tymor nesaf yw y byddwn yn chwarae llawer o gemau yn erbyn timoedd o Sir 
Benfro, felly ddim yn gorfod teithio'n bell. 
Menywod
Mae'r menywod wedi gorffen yn gynnar oherwydd anafiadau. Byddwn nôl tymor nesaf gyda thîm newydd gan 
fod Suzanne wedi ymddeol ar ôl 21+ o flynyddoedd. Gyda rheolwr newydd, sef Lee Rees yn dod mewn i'r clwb, 
roedd yn amser i rywun newydd i gymryd drosto.
Tîm dan 14
Enillodd y tîm merched dan 14  gystadleuaeth Plat Sir Gaerfyrddin - llongyfarchiadau mawr iddynt. 
Timau dan 12 ac 16
Mae’r timau dan 12 a dan 16 wedi bennu am y tymor heblaw am gystadlaethau  7 bob ochor dros yr haf.
Tîm dan 8 a 10
Mae'r timau dan 8 a dan 10 dal i chwarae ond byddant yn gorffen ym mis Gorffennaf. Roedd y rhai iau wedi 
bennu ar ddechrau mis Ebrill.
                                                                                                                                                                   Suzanne Davies 

                                      Nifer y dyddiau 
 

Mai 2026 
Sad 16 Sioe Cwiltiau, Malvern                                                    1 
Mehefin  2026 
Sad 6  Sioe Gerdd - Miss Saigon, Bae Caerdydd a Siopa        1 
Llun 8  Gwesty Warner - Neuadd Thorseby                          *5 
Mer 17     Diwrnod y Merched - Royal Ascot                              3 
Llun 22 Ynys Mannaw            *6 
Gorffennaf  2026 
Sad 4  Yr Alban - Highland Fling            7 
Maw 21 & Mer 22     Sioe Frenhinol Cymru                                          1 
Llun 27 Llandudno             *5 
Awst  2026 
Llun 3, Mer 5 a Gwe 7      Eisteddfod ardal ‘Y Garreg Las’                   1 
Maw 18 Brenhines Elizabeth II: Ei Bywyd mewn Steil            2 
Medi  2026 
Llun 7  Caerwynt a’r Goedwig Newydd          *5 
Llun 14 Gwesty Warner - Castell Studley                               *5 
Llun 21 Eastbourne                                                                   *5 
Hydref 2026 
Iau 1  Swindon ac Ysbryd Arloesol y Cotswolds                *5 
Gwe 9  Gwesty Warner - Tŷ Littlecote                                    *4 
Sad 24       Sioe Dirty Dancing, Bae Caerdydd a Siopa                    1 
Llun 26 Ynys Wyth                                                                    *5 

Nifer y dyddiau    
Tachwedd 2026 
Gwe 6  Twrci a Tinsel, Torquay                                              *4 
Llun 23 Gwesty Warner - Runnymede on Thames                *5 
Sad 28 Gwyl Olau ‘Glow’ RHS Wisley                                     2 
Llun 30      Nadolig Swydd Efrog                                          *5 
Rhagfyr 2026 
Sad 5  Caerfaddon - Marchnad Nadolig                                    1 
Sad 5  Sioe Gerdd Mamma Mia, Bae Caerdydd a Siopa          1 
Sad 12 Sioe Gerdd Matilda, Bae Caerdydd a Siopa                  1 
Chwefror 2027 
Sad 6  Drama - Full Monty, Bae Caerdydd a Siopa                   1 
Sad 20         Sioe Gerdd - Blood Brothers, Bae Caerdydd a Siopa      1 
Ebrill 2027 
Sad 10 Sioe Gerdd Gomedi, Mrs Doubtfire,                               1 
  Bae Caerdydd a Siopa 
Sad 17 Sioe Gerdd Paddington                                               2 
Mai 2027 
Gwe 7  Taith ABC - Abaty, Bridgwater a Concorde               2 
Maw 11 Sioe Gomedi - John Bishop, Caerdydd                          1 
Iau 13  Ysbïo a Cheinder:  Amgueddfeydd,                          *5 
   Dirgelion a Phlas 
Llun 24 Trysorau Northumberland                                          *5 
Sad 29 Sioe Gerdd Cats, Bae Caerdydd a Siopa                      1 

LLooggiinn  
HHeennddyyggwwyynn  

SSiirr  GGaaeerrffyyrrddddiinn    
SSAA3344  00UUXX  

FFffôônn::  0011443377  556633227777  
wwwwww..jjoonneessllooggiinn..ccoo..uukk  

*Gwasanaeth Drws i ddrws ar y teithiau yma / Mae manylion nifer o deithiau 2027 ar lein yn barod!!!! 

Gallwch archebu ar lein, dros y ffôn, neu mewn person yn ein swyddfa 

Tîm merched dan 14 


